
Útdráttur 

Megin markmið þessarar ritgerðar var að opna fyrir umræðu og kanna hvort ofbeldi er 

til staðar í íslenskum íþróttum. Markmið ritgerðarinnar var einnig að auka við þekkingu 

um ofbeldi innan íþrótta, ásamt því að skoða sérstaklega afreksfólk í íþróttum í 

tengslum við ofbeldi innan þessa sviðs. Erlendar rannsóknir hafa sýnt að afreksfólk í 

íþróttum er sá hópur sem er í sérstakri hættu að verða fyrir ofbeldi innan íþrótta.  

Höfundur ákvað að nálgast viðfangsefnið með því að skoða fræðilega þekkingu og 

rannsóknir á málefninu. Í framhaldi af því ákvað hann að framkvæma megindlega 

spurningalistakönnun á viðfangsefninu. Þátttakendur í rannsókninni voru foreldrar 

barna sem keppa í yngri landsliðum fyrir Íslands hönd. Viðfangsefni rannsóknarinnar 

voru börn sem teljast vera afreksmenn í sinni íþróttagrein. Þátttakendur 

rannsóknarinnar voru 165 foreldrar barna sem voru á aldursbilinu 13-17 ára. Svarhlutfall 

var 60%. Megin markmið rannsóknarinnar var tvíþætt. Annars vegar að kanna hvort 

foreldrar barnanna höfðu vitneskju um að barn þeirra hefði orðið fyrir andlegu og/eða 

kynferðislegu ofbeldi innan íþróttarinnar. Hins vegar var markmiðið að athuga hvort 

áhugi væri meðal foreldra á að fá fræðslu um ofbeldi innan íþrótta.  

Niðurstöður rannsóknarinnar bentu til þess að foreldrar barnanna upplifi að börn 

þeirra verði fyrir andlegu ofbeldi innan íþrótta en hafi ekki vitneskju um að börn þeirra 

hafi orðið fyrir kynferðislegu ofbeldi innan þeirra. Niðurstöður bentu jafnframt til að 

foreldrar hafi áhuga á að fá fræðslu um ofbeldi innan íþrótta. Sýndu niðurstöður einnig  

að foreldrar, sem sjálfir voru afreksmenn í íþróttum, virtust hafa aðra sýn á ofbeldi 

innan íþrótta en aðrir foreldrar sem voru áhugamenn. Áhugi foreldra á fræðslu um 

ofbeldi innan íþrótta var að einhverju leyti háður því hvort foreldrið var sjálft fyrrum 

afreksmaður eða áhugamaður.  

 

Lykilorð: Andlegt ofbeldi, kynferðislegt ofbeldi, afreksíþróttir, börn, fræðsla.

Abstract 

The main aim of this essay was to open for discussion and investigate if violence exists 

within Icelandic sports. The purpose was also to widen the knowledge about violence 

within sports and also research especially outstanding/elite athletes in sports associated 

with violence in this fieldThis study investigates children who compete in Icelandic 

national sport teams and examines whether their parents are aware if their child has 

been subject to psychological and / or sexual abuse within the sport. The parents are 

asked about educational programs that deal with this type of violence and whether they 

would personally attend such education. The study focuses on children that are 

outstanding/elite athletes as foreign research shows that that group is especially at-risk 

of being abused. 

Parents are furthermore asked about their own experience with sports and whether 

they were accomplished/elite athletes themselves or not. The object of this study is to 

open a dialogue and discuss abuse in sports and try to establish whether it is an existing 

problem in Icelandic sports whilst also raising people‘s awareness of the issue. 

The researcher also investigates whether there is a basis for developing educational 

material for parents about abuse in sports with social works holistic view. 

A survey was conducted and 165 parents of children between the ages of 13-17 in 

national youth teams competing in five different sports were asked to fill out a 

questionnaire. 99 parents participated which is a 60% response rate. 

 The results show that parents are aware of psychological abuse in sports but are not 

aware of their children having suffered sexual abuse. Furthermore, the result clearly 

states that parents would like more information on psychological and sexual abuse in 

sports. Parents who were outstanding/elite athletes themselves have a different 

opinion on abuse and education than parents who were not. 

 

Key words: Psychological violence, sexual abuse, outstanding/elite athletes, children, 

and education. 

1 Inngangur  

Íþróttir eru almennt viðurkenndar í samfélaginu sem jákvæður og heilbrigður þáttur í lífi 

barna þar sem þær stuðla að heilbrigði og félagslegum þroska. Þær eru taldar hafa 

forvarnargildi og vera heilnæmar fyrir alla sem þær stunda, jafnt börn og fullorðna 

(Íþrótta- og Ólympíusamband Íslands, 2013). Það er ekki hægt að andmæla því að 

íþróttir séu af hinu góða. Samkvæmt Íþrótta- og ólympíusambandi Íslands (ÍSÍ) er mælst 

til þess að haft sé að leiðarljósi „að íþróttaiðkun skuli vera þroskandi bæði líkamlega, 

sálrænt og félagslega. Með því móti má skapa aðstæður fyrir mun fleiri börn og unglinga 

til að njóta sín innan íþróttahreyfingarinnar“ (Íþrótta- og ólympíusamband Íslands, 

2013). Íþróttir eru þverskurður af þjóðfélaginu þar sem nær helmingur landsmanna 

stundar íþróttir í einhverjum mæli (Hafdís Inga Hinriksdóttir, 2012). Það hefur þó verið 

bent á að innan íþrótta leynast einnig skuggahliðar.  

Höfundur er fyrrverandi afrekskona í íþróttum og hefur sjálf orðið vör við ofbeldi 

innan íþrótta, bæði gagnvart sjálfri sér og öðrum. Rannsakandi hefur setið ráðstefnu 

erlendis um þessar neikvæðu hliðar íþrótta og lesið mikið um málefnið. Það varð til þess 

að áhugi höfundar beindist að því að rannsaka andlegt og kynferðisleg ofbeldi innan 

íþrótta á Íslandi. Rannsóknin nær einungis til þess að kanna andlegt og kynferðislegt 

ofbeldi. Erlendar rannsóknir hafa sýnt að andlegt ofbeldi sé algengasta form ofbeldis 

innan íþrótta. Flestar rannsóknir á ofbeldi innan íþrótta eru um kynferðislegt ofbeldi og 

þar af leiðandi er töluvert af erlendum rannsóknum og fræðigreinum til um það efni 

(Kirby o.fl., 2001; Stirling og Kerr, 2014a).  

Viðfangsefni þessarar ritgerðar er að skoða neikvæðar hliðar íþrótta, einkum andlegt 

og/eða kynferðislegt ofbeldi meðal barna sem eru í yngri landsliðum Íslands. 

Meginmarkmið ritgerðarinnar er að gera rannsókn á andlegu og/eða kynferðislegu 

ofbeldi barna í íþróttum og voru foreldrar barnanna beðnir um að taka þátt í 

spurningalistakönnum til að mæla viðhorf þeirra og þekkingu á þessari hlið íþrótta.  

1.1 Tilgangur og markmið  

Markmið verkefnisins er að opna fyrir umræðu um ofbeldi innan íþrótta og þá 

sérstaklega með það að leiðarljósi að virkja foreldra enn frekar sem forvarnaraðila. BA 

verkefni rannsakanda fjallaði um forvarnir gegn kynferðisofbeldi gagnvart börnum innan 

íþrótta og beindi höfundur þá rannsókninni einkum að íþróttafélögunum sjálfum og 

þjálfurum. Rannsakandi telur mikilvægt að foreldrum sé gefið hlutverk í þessu samhengi 

og að þeir átti sig á því að það er þeirra að spyrjast fyrir um þjálfara barna sinna og 

fylgjast með því sem barn þeirra er að gera innan íþróttanna. Foreldrar þurfa einnig að 

að sinna fræðslu til barnanna sjálfra. Rannsóknin er liður í því að koma vitundarvakningu 

af stað um að ofbeldi sé mögulega er til staðar innan íþrótta og veita foreldrum verkfæri 

til að vinna með ef þörf er á. Með verkfæri er átt við að foreldrum séu veittar 

upplýsingar sem þeir síðan miðla áfram til barna sinna, ásamt því að efla þá enn frekar 

til að fylgjast með því sem á sér stað í lífi barnanna og þá sér í lagi innan íþróttanna.  Í 

rannsókninni verður einnig lagt mat á eftirspurn eftir fræðslu til þessa hóps ásamt því að 

skoða hvort foreldrar telja að börn þeirra verði fyrir eða hafi orðið fyrir andlegu og/eða 

kynferðislegu ofbeldi í sinni íþrótt. 

Foreldrar eru helstu málsvarar barna sinna og ber samkvæmt lögum að gæta þeirra 

hagsmuna hvar sem er, þar er vettvangur íþrótta ekki undanskilinn (Barnalög nr. 

76/2003, Barnaverndarlög nr. 80/2002). Eftirfarandi spurningar eru ágætis dæmi um 

spurningar sem foreldrar ættu að spyrja innan íþróttafélaga áður en börn þeirra hefja 

íþróttaiðkun sína: Starfar félagið eftir siðareglum? eða Fá þjálfarar fræðslu um ofbeldi?  

1.2 Mikilvægi og gildi rannsóknarinnar 

Ástæða þess að þetta rannsóknarefni varð fyrir valinu er sú að ofbeldi innan íþrótta 

hefur verið nokkurs konar bannorð í gegnum árin að mati rannsakanda. Málaflokkurinn 

er óplægður akur þar sem rannsóknir skortir og umfjöllun um málefnið eru af skornum 

skammti. Samkvæmt samtali við starfsmann Stígamóta leita þangað árlega stór hópur 

íþróttamanna sem segir frá ofbeldi sem þeir hafa orðið fyrir innan íþrótta. Dómar hafa 

einnig verið kveðnir upp þar sem íþróttaþjálfarar og fararstjórar hafa verið dæmdir fyrir 

að beita iðkendur sína kynferðislegu ofbeldi. Dómur Hæstaréttar Íslands (nr. 255/2011) 

var á þá leið að fararstjóri var dæmdur var fyrir það að hafa, í ferð erlendis á vegum 

íþróttafélags, káfað á brjóstum og kynfærum 16 ára gamallar stúlku, sem stödd var í 

ferðinni. Hlaut hann sex mánaða óskilorðsbundinn dóm fyrir það. Dómur Hæstaréttar 

Íslands (nr. 83/2008) fjallaði um karlmann, sem starfaði sem grunnskólakennari og 

íþróttaþjálfari, og var talinn hafa misnotað stúlku frá 13-16 ára aldri, meðal annars á 

fótboltaæfingum. Brot hans voru allt frá káfi og í það að hafa kynferðislegt samræði við 

stúlkuna, sem innihéldu munnmök og samfarir. Maðurinn var fundinn sekur og dæmdur 

til 15 mánaða fangelsisvistar.   

Rannsakandi þekkir ofbeldi innan íþrótta af eigin reynslu, ásamt því að hafa hlustað á 

margar frásagnir af slíku frá öðrum einstaklingum. Rannsakandi telur rannsóknin 

mikilvæga fyrir allt íþróttastarf þar sem ekki er hægt að bæta íþróttaumhverfið ef 

íþróttahreyfingin telur að ekkert þurfi að bæta. Það er því kominn tími til að kanna það 

hvort að þörf sé á endurbótum. Þess vegna er mikilvægt að draga þá staðreynd fram að 

ofbeldi geti einnig átt sér stað innan íþrótta. 

Félagsráðgjafar koma að ofbeldi innan íþrótta á margvíslegan hátt. Þeir hitta börn 

sem stunda íþróttir og þurfa því að vera vakandi fyrir því að ofbeldi getur einnig átt sér 

stað á þeim vettvangi eins og annars staðar. Félagsráðgjafar koma einnig oft að fræðslu 

og þurfa því að vera meðvitaðir um þetta svið eins og önnur. Samkvæmt 2. gr. 

starfsreglna Fagdeildar félagsráðgjafa í barnavernd eru markmið hennar að fylgjast með 

nýjungum á sviði barnaverndar, ásamt því að stuðla að aukinni fræðslu og 

forvarnarstarfi hvað barnavernd varðar (Félagsráðgjafafélag Íslands, (e.d.). Þess vegna er 

mikilvægt er að upplýsa félagsráðgjafa um málefnið. Vegna afmörkunar á efninu verður 

ekki fjallað nánar um aðkomu félagsráðgjafa að ofbeldi í íþróttum í ritgerðinni.  

1.3 Rannsóknarspurningar 

Til að fá innsýn inn í efni rannsóknarinnar voru settar fram eftirfarandi spurningar sem 

leitast verður við að svara.  

1. Hafa  foreldrar vitneskju um að börn þeirra hafi orðið fyrir andlegu og/eða 

kynferðislegu ofbeldi í tengslum við íþróttaiðkun sína?  

2. Er þörf á fræðslu um andlegt og kynferðislegt ofbeldi til foreldra barna í 

íþróttum? 

1.4 Uppbygging ritgerðarinnar 

Ritgerð þessi skiptist í sex hluta sem hver um sig inniheldur misjafnlega marga 

undirkafla. Höfundur hefur rætt um markmið, tilgang og mikilvægi viðfangsefnisins.  

Annar kafli ber nafnið fræðileg umfjöllun en þar er nánar farið yfir rannsóknir sem 

gerðar hafa verið erlendis og snerta það efni sem viðkemur rannsókninni. Höfundur 

skoðar þar fræðilega umfjöllun og rannsóknir, sem tengjast andlegu og kynferðislegu 

ofbeldi innan íþrótta þar sem meðal annars er fjallað um vald, andlegan styrk, þrýsting 

og ótta við vald þjálfara.   

Þriðji kafli ritgerðarinnar fjallar um aðferðafræðina sem notuð var við framkvæmd 

rannsóknarinnar. Rannsakandi fjallar þar um þætti sem tengjast aðferðafræði 

rannsóknarinnar, til dæmis hvernig úrtak var valið, hvernig undirbúningur 

rannsóknarinnar, uppbygging spurningalistans sem lagður var fyrir og rannsóknarsnið er 

útlistað.  Siðferðisleg álitamál eru svo rædd og úrvinnsla gagna útskýrð.  

Niðurstöður eru kynntar í kafla fjögur og fylgir umræðukafli þar á eftir þar sem 

höfundur leitast eftir að svara rannsóknarspurningunum. Í lokakaflanum fer fram 

umræða, sem er eins konar samantekt á ritgerðinni sem heild. Dregnir eru fram 

styrkleikar og veikleikar rannsóknarinnar ásamt því að fjallað er um rannsóknir sem 

rannsakandi telur að séu framtíðarverkefni á sviði ofbeldis innan íþrótta á Íslandi.  

2 Fræðileg umfjöllun 

Samkvæmt skýrslu Barnaverndarstofu (2014) um Samanburð á fjölda tilkynninga til 

barnaverndarnefnda og fjölda umsókna um þjónustu til Barnaverndarstofu árin 2012 og 

2013 kemur fram að tilkynningar árið 2013 til barnaverndar landsins voru 8.610 talsins. 

Hlutfall tilkynninga um ofbeldi hækkaði árið 2013 frá árinu á undan, úr 22,9% í 26,2% 

(Barnaverndarstofa, 2014). Miðað við iðkendatölur ÍSÍ frá árinu 2012 stunduðu rúmlega 

56.000 börn, 15 ára og yngri, íþróttir á Íslandi. Það má áætla að töluverður hópur barna 

sem stunda íþróttir séu hluti af þeim hópi barna sem verða fyrir ofbeldi (Íþrótta- og 

Ólympíusamband Íslands (ÍSÍ), e.d.). 

 Með þetta í huga liggur beinast við að skoða hlutverk foreldra við að vernda börn sín 

gegn ofbeldi í íþróttum. Í bókinni Spoilsports kemur fram að foreldrar og forráðamenn 

barna skipi veigamikið hlutverk í íþróttaiðkun barna sinna (Brackenridge, 2001).  

Rannsóknarviðtöl sem Celia Brackenridge vann árið 1997 gáfu til kynna að þau börn 

sem búa við áhugaleysi foreldra sinna séu líklegri til að verða fyrir kynferðislegri 

misnotkun en önnur börn. Rannsóknir bæði utan og innan íþrótta hafa sýnt að stúlkur 

sem upplifa sig fjarlægar foreldrum/umönnunaraðilum sínum af einhverjum ástæðum, 

séu í áhættuhópi fyrir tælingu sem síðar leiðir til kynferðisofbeldis. Af því má draga þá 

ályktun að það sé samband á milli tengslavandamála barna við foreldra sína og 

kynferðisofbeldis. Rannsóknir hafa sýnt að börn sem beitt hafa verið ofbeldi eru líklegri 

til að eiga í tengslavandamálum en börn sem ekki hafa verið beitt ofbeldi (Lowell, Renk 

og Adgate, 2014; Stronach o.fl., 2011). Af því má draga þá ályktun að börn með 

tengslavandamál séu líklegri til að verða fyrir ofbeldi. Því geta foreldrar verið í lykilstöðu 

hvað vernd barna þeirra varðar, styrkt varnir þeirra gegn kynferðislegu ofbeldi og verið 

hindrun í vegi mögulegra gerenda (Brackenridge, 2001). Rannsóknir hafa einnig sýnt að 

gæði tengslagetu barna við foreldra sína geti spáð fyrir um aðlögunarfærni þeirra á 

mörgum sviðum, til dæmis félagslegum, andlegum og vitsmunalegum þáttum (Mennen 

og O’Keefe, 2005). Þörf er á betri miðlun á fræðslu um barnavernd fyrir foreldra, bæði 

innan og utan íþrótta umhverfisins en einnig innan íþróttanna sjálfra (Brackenridge, 

1998). 

2.1 Börn í íþróttum 

Samkvæmt bæklingi Íþrótta- og Ólympíusambands íslands, Íþróttir barna og unglinga, á 

íþróttaiðkun barna að vera þroskandi, jafnt andlega, líkamlega og félagslega. Í 

bæklingnum kemur einnig fram að mikilvægt sé að: 

öllum börnum og unglingum séu skapaðar aðstæður til íþróttaiðkunar á eigin 

forsendum, hvort sem það er með keppni og afrek í huga eða með líkamsrækt, 

skemmtun og góðan félagsskap að leiðarljósi (Frímann Ari Ferdinandsson og 

Sigurður Magnússon, 1997, bls. 5).  

Það er börnum eðlislægt að leika sér en í gegnum leik læra þau félagslega og líkamlega 

færni, þolinmæði, aga og að bera virðingu fyrir öðrum. Milljónir barna alls staðar að úr 

heiminum taka þátt í einhvers konar skipulögðu íþróttastarfi daglega ásamt því að hafa 

félagsleg, menningarleg og pólitísk gildi. Íþróttir stuðla til dæmis að:  

 Heilbrigði – íþróttir draga úr offitu í æsku, hjartasjúkdómum, sykursýki og 

eykur hreyfingu 

 Félagslegri aðlögun – stuðla að jafnrétti ásamt trúarlegu og menningarlegu 

umburðarlyndi 

 Bættri menntun og félagsfærni einstaklinga – börnin læra um leiðtogahæfni 

og sjálfstraust, ásamt því að minnka hættu á þungun unglinga 

 Minni glæpatíðni 

 Friði og félagslegri samheldni – með það að markmiði að byggja upp 

stríðshrjáð lönd og eyðilögð samfélög (Brackenridge, Fasting, Kirby og Leahy, 

2010, þýðing höfundar). 

Börn gera ráð fyrir að geta haldið leik sínum áfram innan íþróttanna sem er þó ekki 

alltaf raunin þegar þangað er komið. Starf íþróttafélaga er yfirleitt skipulagt eftir 

ákveðnum reglum félaganna. Börnum er meðal annars skipt í hópa eftir kyni, aldri og 

getu svo að hægt sé að samræma þjálfun hvers hóps í takt við þroska og þarfir hvers og 

eins. Slík skipting getur þó haft slæm áhrif á önnur tengsl barnanna innan hópsins, til að 

mynda aðskilið vini og með því dregið úr ánægju barnanna á íþróttaiðkuninni. 

Sveigjanleiki getur verið nauðsynlegur í skipulagi íþrótta barna (Frímann Ari 

Ferdinandsson og Sigurður Magnússon, 1997). Í rannsókn Macphail, Gorely og Kirk 

(2003) kom fram að börn nutu íþróttaiðkunar sinnar betur ef þau urðu ekki fyrir 

þrýstingi um að keppa og sigra,  heldur fengu hvatningu til að prufa mismunandi 

hreyfingu.  

Samkvæmt iðkendatölum ÍSÍ fyrir árið 2012 fjölgaði iðkendum á milli áranna 2011 og 

2012 um 1,2% en samtals voru þeir 119.810 árið 2011. 47% iðkenda voru börn, 15 ára 

og yngri, eða rúmlega 56.000. Meirihluti iðkenda voru karlar eða 60,9% þeirra og konur 

voru um 39,1% iðkenda. Kynjamunur barna er þó minni en fullorðinna en um 45% 

stúlkna stunduðu íþróttir á móti 55% drengja. 86.000 iðkenda voru einstaklingar, sem 

jafngildir því að 27% þjóðarinnar stundi íþróttir með íþróttafélagi innan ÍSÍ. Það er ekki 

hægt að sjá hverjar iðkendatölur eru fyrir 18 ára og yngri þar sem að aldursskipting er 

undir 15 ára og yfir 16 ára í gögnum ÍSÍ (Íþrótta- og Ólympíusamband Íslands (ÍSÍ), e.d). 

Þessar tölur gefa til kynna að stór hópur þjóðarinnar séu þátttakendur innan 

íþróttahreyfingarinnar og að þar spili börn stórt hlutverk. 

2.1.1 Afreksíþróttir barna 

Alþjóða Ólympíusambandið (IOC) hefur skilgreint afreksbarn í íþróttum sem barn með 

yfirburða íþróttagetu, sem sækir sérhæfðar æfingar þar sem sérhæfðir þjálfarar þjálfa 

þau og hefja börnin ung þátttöku í keppnum (IOC, 2005). Gervis (2010) skilgreinir 

afreksbarn sem einstakling undir 18 ára sem keppir í íþróttagrein sinni á mótum á 

alþjóðlegum mælikvarða.  

Farstad (2007) benti á að sú aðstaða sem börn lenda í þegar þau eru skilgreind með 

yfirburða getu í íþrótt sinni sé, að þau þurfa frá ungum aldri að lifa við miklar 

skuldbindingar þar sem æfingar eru margar, þrýstingur mikill og miklar væntingar eru 

oft á tíðum gerðar til þeirra. Afreksíþróttir barna eru krefjandi, bæði andlega og 

líkamlega, og þurfa börnin oft að láta reyna á mörk sín til að afreka. Íþróttirnar stjórna 

lífi þeirra, sem getur valdið því að þau einangrast félagslega. Ef afreksbarn æfir til að 

mynda sex sinnum í viku í nokkrar klukkustundir á dag er ekki mikill tími eftir til að eyða í 

annað en skóla, svefn og að borða. Ásamt þessu ferðast afreksbörn erlendis til að taka 

þátt í keppnum og eyða jafnvel meiri tíma með þjálfara sínum en foreldrum (Gervis, 

2010). Talið er að um 20% barna sem taka þátt í keppnisíþróttum séu mögulega í hættu 

á því að verða fyrir einhvers konar ofbeldi, valdbeitingu og/eða misnotkun, og að 10% 

þeirra séu fórnarlömb mannréttindabrota af einhverju tagi (David, 2004). 

Vísbendingar eru um að mestu líkurnar á því að verða fyrir ofbeldi séu þegar 

íþróttamennirnir eru búnir að sýna fram á mikla hæfileika en eru þó enn ekki alveg 



18 

komnir á toppinn. Þetta gæti til dæmis verið íþróttafólk sem er að banka á 

landsliðshurðina eða er við það að komast í atvinnumennsku. Á þessu stigi ferilsins er 

mest í húfi fyrir íþróttamanninn, að hann sé tilbúinn til að leggja allt í sölurnar til þess að 

komast enn lengra. Ungi afreksmaðurinn þræðir línuna á milli velgengni og mistaka og 

þarf oft athygli þjálfarans til að viðhalda líkamlegu formi sínu og möguleikanum á frekari 

velgengni. Það eru einmitt slíkar aðstæður sem gætu verið kjörnar fyrir þjálfara til að 

tæla og ná fram undirgefni frá íþróttamanninum og þannig komið sínu fram 

(Brackenridge og Kirby, 1997). 

2.2 Ofbeldi gegn börnum í íþróttum 

Rannsóknir hafa sýnt að íþróttir hafa jákvæð áhrif á félagslega þætti hjá iðkendum, eins 

og áður hefur komið fram. Svo sem að aukið sjálfstraust, bætta mætingu í skóla ásamt 

meiri metnaði hvað varðar menntun (Carlson, Scott, Planty, og Thompson, 2005). Það er 

ekki hægt að horfa framhjá mögulegum neikvæðum áhrifum íþrótta á félagslega þætti 

iðkenda. Felst það til dæmis í slæmri reynslu, hvort sem hún er meðvituð eða 

ómeðvituð, í garð þeirra sem ekki falla að staðalímyndum íþróttanna. Íþróttir geta 

einnig valdið tilfinningalegum eða líkamlegum skaða meðal þeirra sem iðka íþróttir og 

geta valdið ungum líkama og þróun sjálfsmyndar einstaklings skaða (Kelly og 

Waddington, 2006; Maffulli, Longo, Gougoulias, Caine og Denaro, 2011). Erlendar 

rannsóknir hafa sýnt að innan íþrótta geta skapast aðstæður þar sem misnotkun eða 

fyrirfram skipulagt ofbeldi getur átt sér stað.  Gerandi getur verið allt frá valdamikilum 

aðili, svo sem þjálfara, eða jafningja sem iðkar íþróttina einnig. Slíkir atburðir geta átt 

sér stað á öllum sviðum íþróttanna, allt frá skólaíþróttum og upp í afreksíþróttir 

(Auweele o,fl., 2008; Fasting, Brackenridge og Knorre, 2010; Fasting, Brackenridge og 

Sundgot-Borgen, 2003). Í fyrstu voru það blaðamál um kynferðislega misnotkun innan 

íþrótta sem ollu hneykslun sem urðu til þess að barnavernd innan íþrótta komst á 

laggirnar. Frá þeim tíma hafa fleiri birtingamyndir ofbeldis bæst við, svo sem líkamlegt 

og andlegt ofbeldi, vanræksla og niðurlægjandi busavígslur. Skilgreiningarnar hafa 

víkkað töluvert þar sem fleira er tekið til greina í takt við vaxandi vísbendingar um 

skaðsemina sem ofbeldið veldur. Á sama tíma hefur málefnið náð útbreiðslu víðsvegar 

um heiminn, til dæmis í austur Asíu (Brackenridge og Rhind, 2014). 

Ofbeldi innan íþrótta er undir áhrifum einstaklings- og félagslegra umhverfisþátta. 

Með því er átt við að þættir innan umhverfis einstaklinga, eins og fjölskylduaðstæður, 

geta haft áhrif. Félagslegir umhverfisþættir hafa einnig áhrif, til dæmis hvernig umhverfi 

íþróttanna er uppbyggt. Til að inngrip geti skilað árangri þarf bæði að horfa til 

einstaklingsþátta og mannlegra þátta. Einstaklingsþættir geta verið þörfin að ráða eða 

að tilheyra hópi. Mannlegir þættir geta verið þrýstingur frá jafningjum, áhrif þjálfara, 

væntingar foreldra og hvernig fyrirmyndir þeir eru börnum sínum. Að sama skapi skipta 

áhrif stofnana og íþróttafélaga máli, það er að segja hvernig menning og skipulag þeirra 

er háttað (Fields, Collins og Comstock, 2007). 

Til að hægt sé að vinna gegn ofbeldi innan íþrótta er mikilvægt að opna umræðuna 

og horfast í augu við þann vanda sem ofbeldi er. Það skiptir máli að þeir sem koma að 

íþróttum, hvort sem það eru iðkendur, foreldrar, þjálfarar eða aðrir, fái fræðslu um 

málefnið. Rannsakandi telur mikilvægt að öll hugtök séu vel skilgreind til þess að allir viti 

um hvað er verið að tala og að sú fræðsla sem fram fer sé auðskiljanleg fyrir alla. Að því 

sögðu verður leitast við að skilgreina hugtök sem koma við sögu. 

2.2.1 Vald 

Til að skilja hvernig tilfinningar eru staðlaðar innan íþrótta er mikilvægt að skoða 

hugtakið vald. Uppbygging íþrótta felst meðal annars í því að íþróttamenn eigi að hlýða 

ákveðnum fyrirmælum og þeir séu sannfærðir um að það sé af hinu góða að haga 

tilfinningasemi sinni í takt við þau norm sem tíðkast innan íþróttagreinarinnar sem þeir 

stunda. Gott dæmi er setningin „ég var hræddur við andstæðinginn, en var enn 

hræddari við að sýna þann ótta“ (Sinden, 2013b), íþróttamaðurinn gerir það sem ætlast 

er til af honum. Uppbygging margra íþróttafélaga er þannig háttað að hún snýst í 

kringum vald þeirra fullorðnu, sem svo gerir það að verkum að það getur reynst barni 

erfitt að fara ekki eftir fyrirmælum þjálfara. Þegar barn er komið í umsjá íþróttafélags er 

oft ætlast til þess að það hlýði í einu og öllu sem þar fer fram, þangað til foreldri eða 

umönnunaraðili þess kemur til að sækja það (Brackenridge, Pitchford, Russell og Nutt, 

2007). 

Kenningar Foucault fjalla meðal annars um vald, þekkingu og rökræður, þar sem 

hann greinir mismunandi félagslegar aðstæður. Hann heldur því fram að vald þrífist 

innan samfélags, ekki vegna yfirráða ákveðins hóps heldur vegna hringstreymis valds á 

milli einstaklinga í gagnkvæmum samskiptum. Valdi er svo viðhaldið í gegnum net, líkt 

og félagasamtök (Sinden, 2013b). Shogan (1999) heldur því jafnframt fram að vald geti 

komið fram sem „valdasambönd“, til dæmis sambönd á milli þjálfara og íþróttamanna, 

eða á milli íþróttamanna innbyrðis. Í því samhengi er mikilvægt að skilja hvernig vald 

virkar innan íþrótta (Shogan, 1999). Foucault útskýrir að máttur refsinga virki með því að 



20 

þrýsta á siðferði og gildi, að hvetja til þess að ströngu vinnusiðferði sé hlýtt og búa 

þannig til einstaklinga sem eru hlýðnir. Þetta er gott dæmi um það hvernig vald nýtist á 

neikvæðan hátt (Foucault, 1977; Sinden, 2013b). 

2.2.2 Andlegt ofbeldi í íþróttum 

Í gegnum tíðina hefur athygli rannsakenda í íþróttafræðum aðallega beinst að 

kynferðislegu ofbeldi gagnvart iðkendum. Andlegt ofbeldi innan íþrótta hefur því minna 

verið rannsakað þó að til séu rannsóknir um efnið (Glaser, 2002; Stirling og Kerr, 2014a). 

Þegar börn treysta á að fullorðnir einstaklingar gæti þess að þau séu örugg þá tengjast 

þau þeim. Þau tengsl geta orðið þess eðlis að barnið vill þóknast þeim sem gætir þess. 

Séu tengsl í formi þóknunar, háð árangri barnsins í íþróttinni, getur það valdið 

tilfinningalegum skaða hjá barninu þar sem að kröfur um árangur eru stöðugar.  

(Conroy, Coatsworth og Kaye, 2007). Mikilvægt er að horfa til þess andlega álags sem 

börn verða fyrir innan íþrótta þar sem miklar og óraunhæfar kröfur geta verið settar á 

þau. Þessi pressa um árangur getur komið frá þjálfurum og foreldrum, fyrir utan þær 

kröfur sem einstaklingurinn setur á sig sjálfan. Börnin upplifa að þau þurfi að lifa eftir 

kröfum annarra um ákveðna hegðun til þess að þau nái árangri. Börnin þurfi að vera 

agaðri en önnur börn og sitja einnig undir meiri þrýstingi (Gulliver, Griffiths, og 

Christensen, 2012). 

Andlegt ofbeldi hefur verið skilgreint sem mynstur af hegðun, sem er viljandi beitt 

innan mikilvægs sambands á milli einstaklings (barns) og umönnunaraðila sem gæti 

verið skaðlegt þeim sem fyrir því verður (Stirling og Kerr, 2008). Mikilvægt samband,  

einnig skilgreint sem umönnunarsamband, er samband sem hefur þýðingarmikil áhrif á 

öryggistilfinningu, traust og uppfyllingu þarfa einstaklings (Crooks og Wolfe, 2007). 

Sambandið á milli þjálfara og iðkanda er dæmi um mikilvægt samband innan íþrótta 

(Donnelly, 1993). 

Sú von um að hafa yfirburði fram yfir aðra eykur kröfur á ungt afreksfólk og getur 

línan á milli æfinga og misnotkunar orðið óskýr (Brackenridge, 2002; Gervis, 2012). 

Ungir afreksíþróttamenn æfa meira og lengur og eru farnir að eyða verulegum tíma með 

þjálfurum sínum. Íþróttirnar yfirtaka líf þeirra og getur því samband þeirra við þjálfara 

orðið mikilvægara en samband þeirra við foreldra sína. Þjálfararnir hafa þá tekið að sér, 

að einhverju leyti, uppeldishlutverk barnanna. Samkvæmt rannsókn Misiu Gervis voru 

algengustu birtingarmyndir andlegs ofbeldis af hendi þjálfara í garð ungra 

afreksíþróttamanna fólgnar í því að þjálfarinn gerði lítið úr þeim, niðurlægði þá, hótaði 

þeim og öskraði á þá. Þessi neikvæða hegðun þjálfarans var álitin eðlilegur þáttur í 

daglegum þjálfunaraðferðum þjálfarans. Eitt af því sem viðmælendur hennar sögðu í 

viðtölum var: 

Það eina sem þetta gerði var að eyðileggja mig sem persónu, svo að mér liði eins og 

ég væri einskis virði og ég átti að vera ein af þeim bestu en mér leið aldrei þannig, 

mér leið alltaf eins og ég væri almennt sorp og einskis virði (Gervis, 2012, bls. 157). 

 Allir þeir íþróttamenn sem þátt tóku í rannsókn Gervis sögðu að hegðan þjálfarans 

gagnvart þeim hefði versnað eftir að þau höfðu fengið þá skilgreiningu að þau væru 

afreksfólk. Einn þátttakenda sagði í því samhengi, „hann varð vald brjálaður... af því að 

ég var góður og hann hélt að það væri allt sér að þakka“. (Gervis, 2012, bls. 158). Þetta 

íþróttafólk þurfti að þola þrýstinginn við að æfa og keppa í hæsta styrktarflokki í 

andrúmslofti sem var umleikið árásum á sjálfstraust þeirra þegar þau voru enn 

varnarlaus börn. En þrátt fyrir það var enginn sem gagnrýndi hegðunina þar sem að 

þjálfararnir sjálfir voru farsælir íþróttamenn. Að sama skapi sá enginn að farsælu 

afreksíþróttamennirnir sem nú voru iðkendur, gætu mögulega verið í hættu innan um 

þetta umhverfi. Niðurstöður rannsóknar Gervis sýndu að afreksíþróttafólk segi frekar frá 

neikvæðum þjálfunaraðferðum þar sem að þjálfaraaðferðir virðast breytast eftir því sem 

geta íþróttamannanna verður meiri (Gervis, 2012). Rannsóknir hafa einnig sýnt að 22 - 

25% þátttakenda, sem stunduðu keppnisíþróttir, höfðu upplifað andlegt ofbeldi af hálfu 

þjálfara síns (Gravely og Cochran, 1995; Kirby o.fl., 2001). 

Andlegt ofbeldi í íþróttum hefur verið skilgreint sérstaklega en fyrsta skilgreining 

sinnar tegundar er eftirfarandi:  

Mynstur meðvitaðrar hegðunar, sem felur ekki í sér snertingu, er beitt þannig að sá 

sem fyrir henni verður hlýtur skaða af. Andlegt ofbeldi felur í sér líkamlegar og 

munnlegar athafnir þar sem gerandi neitar þolanda um athygli og stuðning. Þessar 

athafnir hafa tilhneigingu til að hafna, vekja upp ótta, einangra, misnota eða að 

viðkomandi hafni tilfinningum iðkenda. Að iðka íþróttir í slíku umhverfi getur verið 

skaðlegt fyrir tilfinningalíf einstaklinga, valdið hegðunarvandamálum og ollið 

vitsmunalegum eða líkamlegum skaða (Stirling og Kerr, 2014a, bls. 107, þýðing 

höfundar). 

Andlegt ofbeldi er ekki alltaf sýnilegt og getur sá skaði sem af því hlýst jafnvel 

eingöngu haft áhrif á einstaklinga síðar á lífsleiðinni, jafnvel löngu eftir að 

íþróttamaðurinn hefur sagt skilið við íþróttaferil sinn. Minniháttar verknaður, sem 

ítrekað á sér stað yfir lengri tíma, virðist jafnvel geta skaðað einstakling verulega til 

frambúðar. Séu börn stöðugt að upplifa ofbeldisfulla hegðun gagnvart sér getur það haft 

veruleg sálfræðileg og tilfinningaleg áhrif á þau (O’Hagan, 1995).  

Stirling og Kerr (2014) hafa fjallað um mismunandi afbrigði andlegs ofbeldis innan 

íþrótta þar sem þær segja þjálfara beita því á þrjá mismunandi vegu: 

 Með líkamlegu atgervi þar sem þjálfari meðal annars lamdi iðkanda eða 

kastaði hlutum í viðkomandi (eða þar sem iðkandi sá til). Þessir hlutir voru til 

dæmis vatnsbrúsar, flaggstangir, stólar, sundlaugardót og gosdrykkja dósir 

svo að fátt eitt sé nefnt (slíkt ofbeldi gæti verið skilgreint sem líkamlegt 

ofbeldi). 

 Með orðabeitingu er átt við að þjálfari öskri og kalli á iðkanda eða hóp 

iðkenda, tala niður til þeirra, uppnefni og lítillækki, niðurlægi og kúgi þá með 

athugasemdum.  

 Með því að veita iðkendum sínum hvorki þá athygli né þann stuðning sem til 

er ætlast af þjálfara (Stirling og Kerr, 2014a, þýðing höfundar). 

Stirling og Kerr (2014a) benda á að þessi hegðun þjálfara væri ekki samþykkt í öðru 

umhverfi, til að mynda myndu fylgja því alvarlegar afleiðingar ef kennari hagaði sér á 

þennan hátt.  

Rannsakandi telur mikilvægt að skoða nánar hvernig tilfinningar innan íþrótta eru 

staðlaðar með andlegt ofbeldi í huga. Jane Lee Sinden (2013) hefur skrifað töluvert um 

stöðlun tilfinninga innan íþrótta þar sem hún fjallar um það hvernig íþróttamenn eru 

sannfærðir um samþykki neikvæðrar tilfinningaskynjunar í gegnum ferli sem kallast 

stöðlun tilfinninga (e. normalization of emotion). Samkvæmt Sinden (2013b) er 

félagslegur raunveruleiki innan íþrótta sá, að neikvæðar tilfinningar eru samræmdar 

eðlilegum tilfinningum. Neikvæðar tilfinningar eru þá settar fram sem eðlilegar 

tilfinningar og íþróttafólk á að harka af sér og sýna styrk. Rannsóknir á upplifunum 

íþróttamanna á sambandi sínu við þjálfara sinn hafa sýnt að innan þess sambands er 

andlegt ofbeldi staðlað sem eðlilegur hlutur innan íþróttaumhverfisins. Foreldrar, 

íþróttafólk, þjálfarar annarra liða og einstaklingar verða oft vitni af ofbeldinu en margir 

upplifa sig vanmáttuga gagnvart því að hafa áhrif á eða breyta ástandinu (Kerr og 

Stirling, 2012; Stirling og Kerr, 2010). Þátttakandi í rannsókn Stirling og Kerr á andlegu 

ofbeldi innan íþrótta í Kanada sagði: 

Þjálfarar stjórna leikmönnum sínum. Sem barn vissi ég ekki betur, þjálfarar notfæra 

sér það. Þeir eru með völdin en ekki ég og þess vegna verður ofbeldið – af því að þú 

heldur að það sé í lagi  (Stirling og Kerr, 2014b, þýðing höfundar).  

Allir þátttakendur rannsóknarinnar höfðu orð á því að andlega ofbeldið hafi átt sér 

stað þegar hegðun þeirra eða frammistaða var undir væntingum þjálfarans. Niðurstöður 

sýndu að allir 15 þátttakendurnir upplifðu slíkt ofbeldi af hendi þjálfara síns fyrir 16 ára 

aldur og sögðu þau jafnframt að ofbeldinu hafi ekki linnt fyrr en þau hættu iðkun sinni á 

íþróttinni (Stirling og Kerr, 2014b). 

Þessi stöðlun á tilfinningum hefur verið skilgreind sem ferli þar sem einstaklingar eru 

mótaðir og þeim stjórnað til þess að haga sér eftir ákveðnum stöðlum og hugsjónum um 

mannlega hugsun og hegðun, gegn því að vera metnir að verðleikum. Þetta veldur því að 

einstaklingar eru annað hvort „eðlilegir“ eða „óeðlilegir“ og gerir það því hópinn 

einsleitan (Rose, 1998; Shogan, 1999).  

Gott dæmi um það að staðla tilfinningar er það þegar að leikmaður forðast að sýna 

hræðslu eða kvíða, en þá er oft horft á hann sem andlega sterkan. Þar með er sá 

einstaklingur metinn meira en aðrir, sem ekki byrgja tilfinningar sínar inni. 

Afreksíþróttafólk staðla oft tilfinningar sínar í átt að þeim viðmiðum, sem sett eru um 

góðan andlegan styrk. Því miður er andlegur styrkur oft uppgerður og tímabundinn þar 

sem íþróttafólkið hefur ekki tekist á við raunverulegar tilfinningar sínar, hvort sem um er 

að ræða að skilja þær, skoða þær eða að læra af þeim. Þvert á móti tekst íþróttafólk á 

við tilfinningar sínar með því að bæla þær niður til þess að virðast sterk, sem síðan getur 

breyst í kúgun og valdið langtíma heilsubresti (Sinden, 2010). Í rannsókn Stirling og Kerr 

(2009) kom í ljós að aðdáun og ótti íþróttafólksins í garð þjálfara sinna hafi komið í veg 

fyrir að það efaðist um hegðun þjálfara sinna eða að það gæti viðurkennt fyrir sjálfu sér 

að ofbeldisfullar aðferðir þjálfarans væru rangar. Íþróttamenn eiga það til að halda 

áfram að æfa þrátt fyrir meiðsli og önnur heilsuvandamál, þar sem þeir eru látnir halda 

að vandamálin séu hluti af því að mistakast og að það sé nauðsynlegur þáttur í  íþróttum 

til að ná árangri sem afreksmaður (Shogan, 1999).  

Í rannsókninni voru tekin viðtöl við íþróttamenn sem allir höfðu glímt við eitt eða 

fleiri heilsutengd vandamál. Niðurstöður sýndu að stöðlun neikvæðra 

tilfinningaviðbragða höfðu áhrif á ákvarðanir þeirra um að halda áfram æfingum þrátt 

fyrir að heilsa þeirra væri ekki nógu góð til að æfa. Íþróttafólk æfði þrátt fyrir meiðsli af 

ótta um að passa ekki inn í stöðluðu formin. Gögnin sýndu sérstaklega að íþróttafólkið 

trúði því að ef þau myndu sýna ótta, kvíða, efasemdir eða áhyggjur væri það merki um 

að viðkomandi væri veikgeðja, pirraður eða neikvæður (Sinden, 2013a; Sinden, 2010).  

Andlegt ofbeldi grímuklæðir oft kynferðisafbrotamenn, þar sem að þeir notfæra sér 

andlegt ofbeldi og tilfinningalega misnotkun til þess að nálgast fórnarlömb sín (Leahy, 

2012). Rannsóknir á ofbeldi á milli þjálfara og iðkenda hafa gefið til kynna að andlegt 

ofbeldi sé algengasta form ofbeldis innan íþrótta (Kirby o.fl., 2001). 

Mikilvægt er að þjálfarar stuðli að því að skila íþróttamönnum með fjölbreytta 

eiginleika út í samfélagið og tryggi að sjálfsvirðing þeirra einskorðist ekki við það hvort 

þeim tekst að uppfylla hlutverk sitt sem íþróttamaður á árangursríkan hátt  (Coakley, 

1992). 

2.2.3 Kynferðislegt ofbeldi 

Mjög margir íslendingar stunda íþróttir af einhverju tagi, eins og fram hefur komið, 

þegar iðkendatölur fyrir árið 2012 eru skoðaðar (Íþrótta- og Ólympíusamband Íslands, 

2013). Eftir áralanga afneitun hafa flest iðnaðarríki viðurkennt að kynferðislegt ofbeldi 

gagnvart börnum innan íþrótta sé vandamál sem þurfi að takast á við (Brackenridge 

o.fl., 2010). 

Til eru ýmsar skilgreiningar á hugtakinu kynferðislegu ofbeldi. Á Íslandi er hugtakið 

gjarnan skilgreint  sem „samheiti yfir þær margvíslegu kynferðislegu athafnir sem geta 

brotið á rétti barna“ (Bryndís Björk Ásgeirsdóttir, 2011, bls. 271). 

Anni Guðný Haugen og Hrefna Friðriksdóttir (2014) skilgreina kynferðislegt ofbeldi á 

eftirfarandi hátt: 

 Allar kynferðislegar athafnir, sem beinast að barni sem ekki hefur náð 15 ára 

aldri 

 Allar kynferðislegar athafnir, sem beinast að barni (með og án samþykkis) 

 Ef beitt er ofbeldi, hótunum eða nauðung 

 Ef gerandi misnotar sér stöðu sem byggist á hlutverki hans gagnvart barni, 

valdi eða áhrifum yfir barni, trausti eða tengslum við barn 

 Ef barn er með blekkingum, gjöfum eða á annan hátt tælt til kynlífsathafna 

(Hrefna Friðriksdóttir og Anni Guðný Haugen, 2014, bls. 6). 

Ryan og Lane skilgreina kynferðislegt ofbeldi sem hverskyns kynferðislega athöfn í 

garð einstaklings á hvaða aldri sem er, og sem er framkvæmd í óþökk þolanda, með 

stjórnsömum og ógnandi hætti, þar sem misnotkunin er í ábataskyni fyrir geranda 

(Ryan, Leversee og Lane, 2010). Kynferðislegt ofbeldi getur birst ýmist með eða án 

snertingar (Matthews, 2004).  

Rannsóknir Hrefnu Ólafsdóttur og Bryndísar Bjarkar Ásgeirsdóttur sýndu að 

kynferðislegt ofbeldi gegn börnum á Íslandi er algengt. Í rannsókn Bryndísar kemur fram 

að fjórðungur unglinga segjast hafa orðið fyrir einhvers konar kynferðislegu ofbeldi fyrir 

átján ára aldur en samkvæmt Hrefnu segjast ein af hverjum fimm stúlkum og einn af 

hverjum tíu drengjum á Íslandi hafa orðið fyrir kynferðislegu ofbeldi (Bryndís Björk 

Ásgeirsdóttir, 2011; Hrefna Ólafsdóttir, 2011). Af þessum tölum að dæma má gera ráð 

fyrir að allar líkur séu á því að töluverður hópur barna innan íþrótta verði fyrir 

kynferðislegu ofbeldi, hvort sem það fer fram innan umhverfis íþróttanna eða annars 

staðar. Þórdís Elva Þorvaldsdóttir (2009) hefur bent á að séu þessar tölur settar í 

samhengi, það er að fimmta hver stúlka og tíundi hver drengur verði fyrir kynferðislegu 

ofbeldi, þá gerir það: þrjú börn í 20 manna bekk í barnaskóla (með jafnri kynskiptingu), 

þrjár liðskonur í byrjunarliði A landsliðs kvenna í knattspyrnu, 408 kennarar við Háskóla 

Íslands árin 2008 – 2009 og 13.600 einstaklingar, sem fylgdust með gleðigöngu Hinsegin 

daga árið 2009.  

Í rannsókn Kirby og Greaves  (1996) kemur fram að 8,6% af íþróttafólki, sem svaraði 

spurningakönnun þeirra sagðist hafa verið þvingað til kynlífs innan íþrótta og af þeim 

voru 1,9% undir 16 ára aldri. Þá sögðust 2.6% svarenda að það hafi verið káfað á þeim á 

kynferðislegan hátt gegn þeirra vilja og það fyrir 16 ára aldur. Íþróttamenn sem hafa 

orðið fyrir ofbeldi utan íþrótta eru líklegri til að verða fyrir slíku innan íþrótta 

(Brackenridge og Kirby, 1997). Dönsk rannsókn Nielsen (2001) á 250 nemendum af 

báðum kynjum í íþrótta menntaskóla sýndi fram á að 25% þeirra annað hvort vissi um 

eða hefðu sjálf upplifað aðstæður, þar sem að íþróttaiðkandi undir 18 ára aldri varð fyrir 

kynferðislegri áreitni af hendi þjálfara. Fjórir af þeim sem þátt tóku sögðust hafa orðið 

fyrir kynferðislegri misnotkun. Þá gerðu Leahy og félagar (2002) rannsókn á 2118 

íþróttamönnum þar sem fram kom að 21.9% afreksíþróttamanna og 17,7% almennra 

íþróttamanna sögðu frá einhverskonar kynferðislegri misnotkun. Af þeim sem sögðu frá 

slíkri misnotkun voru nálægt 50% afreksmannanna og 25% úr hinum hópnum sem 

sögðust hafa verið misnotuð kynferðislega innan íþrótta. 

2.2.4 Einkenni og afleiðingar ofbeldis á börn í íþróttum 

Það getur haft margskonar neikvæðar afleiðingar og langtíma áhrif hafi einstaklingur 

orðið fyrir misnotkun, áreiti eða einelti (Stirling, Bridges, Cruz og Mountjoy, 2011). 

Finkelhor (1990) bendir á að þau skammtíma einkenni, sem geta komið fram hjá 

fórnarlömbum kynferðislegs ofbeldis séu til að mynda ótti, kvíði, þunglyndi, reiði, 

árásargirni, ásamt óviðeigandi kynferðisleg hegðun. Börn eru líklegri til að glíma við 

svefntruflanir og einbeitningarskort stuttu eftir að þau verða fyrir ofbeldi. Rannsóknir 

hafa sýnt að stór hluti barna, sem orðið hafa fyrir kynferðislegu ofbeldi þjáist af 

einkennum áfallastreyturöskunar, svo sem endurupplifun, martröðum, 

deyfðartilfinningu, sýna óvild og svefntruflunum. Þessi einkenni áfallastreituröskunar 

koma bæði fram stuttu eftir að ofbeldið á sér stað eða löngu eftir það. Sum börn, sem 

hafa orðið fyrir þessari reynslu, sýna ekki nein einkenni þess að hafa orðið fyrir ofbeldi.  

Þegar ofbeldi á sér stað innan íþrótta geta komið fram annars konar afleiðingar en 

getið er hér að ofan. Þau einkenni sem koma fram hjá íþróttafólki, sem hafa orðið fyrir 

hvers kyns ofbeldi innan íþrótta, er til dæmis áráttu- og þráhyggjuhegðun hvað þjálfun 

og æfingar varða, átraskanir, sjálfskaðahegðun, ásamt aukinni hættu á meiðslum og að 

brenna út í íþrótt sinni (David, 2004).  

Sé vald notað til að aga íþróttafólk getur það haft alvarlegar afleiðingar í för með sér. 

Íþróttamanninum hættir til að forðast að taka ákvarðanir um sjálfan sig, sem skipta máli 

fyrir heilsu hans eða feril, allt vegna virðingar við íþróttahreyfinguna. Þeir þora ekki að 

taka sjálfstæðar ákvarðanir því þá passa þeir ekki inn í staðalinn (Shogan, 1999). Þeim er 

talin trú um að þeir eigi ekki að fylgja eigin hugsunum og tilfinningum, því að tilfinningar 

geti hamlað getu þeirra í ákveðnum aðstæðum í keppni. Með þessu er átt við að 

íþróttafólk á ekki að spegla eigin tilfinningar eða hugsanir heldur bara gera það sem þeir 

eiga að gera, eða trúa orðatiltækinu „enginn sársauki, enginn ávinningur“ (e. no pain, no 

gain) (Sinden, 2013b). Íþróttamenn halda einnig áfram að æfa þrátt fyrir meiðsl og 

önnur heilsufarsvandamál, þar sem þeir eru látnir halda að vandamáli sem leiða til 

mistaka séu nauðsynleg til þess að þeir nái árangri sem afreksmenn (Shogan, 1999).  

Í rannsókn Stirling og Kerr frá árinu 2009 kom fram að algengt sé að íþróttafólk óttist 

þjálfara sinn. Það lýsti óttanum í tveimur atriðum sem annarsvegar fólst í því að óttast 

það að vera kúgaður af þjálfaranum. Hinsvegar lýstu þau ótta um að ferli þeirra myndi 

ljúka ef þau myndu tilkynna um ofbeldisfullar þjálfunaraðferðir þjálfarans. Í 

rannsókninni speglaðist óttinn í setningum eins og, „ég var alltaf hrædd við hana“ eða 

„hvað sem þjálfarinn sagði, það sem hann sagði mér að gera var rétt, og ég þorði ekki 

öðru en að gera það“ (Stirling og Kerr, 2009, bls. 233). Í sömu rannsókn kom fram að 

vald þjálfarans hafi haft áhrif á getu íþróttamanna til að segja frá því ofbeldi, sem þeir 

urðu fyrir, þar sem sumir íþróttamannanna sögðu ekki frá upplifun sinni vegna ótta um 

eftirköst frá þjálfara sínum (Stirling og Kerr, 2009).  

Matthews (2004) nefnir ákveðna þætti sem merki og einkenni illrar meðferðar á 

íþróttafólki sem eru útskýrð betur í töflu 1 sem er þýdd af höfundi. 

Tafla 1. Möguleg merki og einkenni ofbeldis á íþróttafólki 

Möguleg merki og einkenni ofbeldis á íþróttafólki 

Óútskýranleg og ástæðulaus meiðsl (t.d marblettir, tognanir, beinbrot og 

álagsmeiðsl) 

Afturför í getu íþróttamannsins 

Martraðir og svefnvandamál 

Slæm sjálfsmynd 

Vantraust á aðra 

Árásargjörn eða truflandi hegðun 

Áköf reiði eða bræði 

Kynferðisleg hegðun 

Sjálfsskaði, niðurlægir sjálfan sig eða sjálfsvígshegðun 

Sorg, aðgerðarleysi, dregur sig í hlé eða þunglyndi 

Tengslavandamál 

Áfengis- og/eða vímuefnanotkun 

Forðast ákveðna staði (t.d heimili, æfingarsvæði) 

Breytt hegðunarmynstur 

Óttast ákveðna fullorðna einstaklinga (t.d þjálfara, foreldra, jafningja). 

 

(Matthews, 2004, þýðing höfundar) 

Rannsóknir hafa sýnt að börn sem beitt hafa verið andlegu ofbeldi geta sýnt 

margskonar einkenni, til dæmis þunglyndi, minnkaða sjálfsvirðingu, kvíða, 

tilfinningalegan óstöðugleika og átraskanir svo að fátt eitt sé nefnt (Binggeli, Hart og 

Brassard, 2001).   

Stirling og Kerr (2014) segja jafnframt að viðbrögð íþróttamanna séu mismunandi 

eftir því hvaða afbrigði andlegs ofbeldis sé um að ræða. Þátttakendur í rannsókn þeirra 

um andlegt ofbeldi í kanadískum íþróttum sögðu að þeirra upplifun af því að þjálfari 

veitti þeim hvorki athygli né stuðning væri sú tegund andlegs ofbeldis, sem þeim þætti 

hafa verstu áhrifin á sig. Þar á eftir væri orðræða þjálfara og að líkamlegt atgervi þjálfara 

ræki svo lestina. Vanræksla á athygli og stuðningi þjálfara til iðkenda hefur mest áhrif á 

íþróttafólkið vegna þess að það skemmir bæði samband íþróttamannsins við þjálfarann, 

ásamt því að eyðileggja sjálfsmynd hans. Samkvæmt þeim íþróttamönnum sem tóku 

þátt í rannsókninni nota þjálfarar þessa tegund andlegs ofbeldis til þess að refsa þeim, 

sem gerir það að verkum að samband þjálfara og iðkanda laskast. Iðkandinn fær einnig 

þau skilaboð að hann sé ekki verðugur athygli þjálfarans. Þetta veldur því að sjálfstraust 

iðkandans minnkar, sem svo dregur úr hæfni íþróttamannsins til að takast á við andlega 

ofbeldið. Íþróttafólkið sagðist upplifa þessar mismunandi birtingarmyndir andlegs 

ofbeldis á ólíkan hátt. Þau upplifa sama atferli á ólíkan hátt og á mismunandi stigum 

ferils síns.  Það kom skýrt fram hjá þátttakendum að reynsla þeirra af andlegu ofbeldi 

virðist vera stöðluð eða viðurkennd sem eðlilegur hluti af menningu afreksíþrótta. Á 

þessu stigi virðist þjálfun sem inniheldur andlegt ofbeldi vera samþykkt sem 

nauðsynlegur hluti af þjálfunarferlinu og hafa iðkendur ekki enn áttað sig á ofbeldinu. En 

það kemur yfirleitt að því að viðhorf íþróttafólksins til eigin afkasta í íþrótt sinni breytast 

úr því að vera jákvæð yfir í að vera neikvæð. Þessi umskipti eru sögð vera viðbrögð 

íþróttamannsins við andlega ofbeldinu, þar sem að neikvæðar tilfinningar aukast og 

fylgir því einnig minnkuð afköst (Stirling og Kerr, 2014a).  

2.2.5 Áhættuþættir ofbeldis innan íþrótta 

Innan íþrótta geta áhættuþættir ofbeldis verið margvíslegir og mismunandi. Cook og 

Cole (2001) halda því fram að keppnisíþróttir geri unga iðkendur berskjaldaða fyrir 

ofbeldi þegar markmiðið að vinna skyggir á aðrar ástæður fyrir því að börnin iðki 

íþróttina. Þátttakandinn verður ráðvilltur og fær fljótlega þá stöðu að vera þjálfaður og 

agaður til þess að uppfylla ákveðið hlutverk. Í rannsókn Celiu Brackenridge (1997) 

kannaði hún 90 íþróttakonur í Bretlandi, sem höfðu orðið fyrir kynferðislegu ofbeldi. 

Fram kom að ýmsir eiga hlut að máli þegar slíkt á sér stað innan íþrótta. Að meðtöldum 

gerendum er um að ræða börn, foreldra, þjálfara, félagsþjónustu/lögreglu og 

félagasamtök þjálfara þar í landi. Í rannsókninni skilgreinir Celia áhættuþætti sem 

tengjast þjálfara, íþróttamanni og félaginu/íþróttahreyfingunni. Fela þeir í sér ákveðna 

þætti sem auka áhættu á ofbeldi.  Þetta er útskýrt betur í töflu 2. 

 

Tafla 2. Áhættuþættir og áhættuhópar kynferðislegs ofbeldis innan íþrótta   

   

 

 

 

 

 

 

 

 

 

 

 

 

                          (Brackenridge, 1997, þýðing höfundar ).  

Þættir eins og þroskastig iðkanda, traust foreldra til þjálfarans, tegund íþróttagreinar 

ásamt menningu íþróttahreyfingarinnar hefur verið nefnt í tengslum við áhættuþætti 

ofbeldis innan íþrótta. Kynhneigð, kynferði og fötlun hafa einnig verið nefnd í því 

samhengi (Brackenridge o.fl., 2010).  

Samkvæmt Celiu Brackenridge (1998) leggja foreldrar oft algjört traust á þjálfara 

barna sinna, án þess að horfa til þeirra með gagnrýnum hætti, sem gerir barnið 

berskjaldað gegn ofbeldi. Bringer og félagar (2001) hafa bent á að oft á tíðum getur 

upplifun af kynferðislegu ofbeldi innan íþrótta verið ákveðin menning innan íþróttanna, 

sem hluti af leiknum og eitthvað sem fólk bara sættir sig við. Busavígslur eru gott dæmi 

um slíkt. Dæmi eru um að nýjir leikmenn í íþróttaliðum séu rassskelltir naktir í sturtu af 

liðsfélögum sínum sem innvígsluathöfn inn í hópinn. Horft er á slíkar athafnir sem hefð 

og ákveðna leið til þess að binda leikmannahópinn enn frekar saman (Kolbeinn Tumi 

Daðason, 2013; Rassskelltir berrassaðir, 2012). Bringer og félagar (2001) halda því einnig 

fram að hættan á kynferðislegu ofbeldi innan íþrótta aukist þegar ekki er efast um vald 

Þjálfari Iðkendur Félög 

Karlkyns Stúlkur Eftirlit með starfsmönnum 
lítið 

Eldri en iðkendur Yngri en þjálfari Samningar á milli foreldra og 
iðkenda ekki til  

Líkamlega hærri/sterkari Líkamlega minni Siðareglur lélegar eða ekki 
til staðar 

Mjög hæfur þjálfari Gott mannorð  

Mjög gott orðspor Lágt sjálfstraust  

Ekki vitað um fortíð hans Heilsufarsvandamál  

Hefur traust foreldra Lélegt samband við foreldra  

Fylgir ekki siðareglum Lítil vitneskja um 
kynferðislegt ofbeldi 

 

 Tryggð við þjálfara algjör  

þjálfarans, ofuráhersla er á árangri, stöðlun og/eða margræðni á tilfinningum og 

kynferðislegri áreitni/ofbeldi. Ofan á það er vitnað í að ofuráhersla er á að viðhalda 

siðferðislega góðri mynd sem íþróttir hafa og þar með líta fram hjá því sem er 

siðferðislega rangt. Pólitísk afstaða sem margir hafa innan íþróttastofnanna þar sem 

hagsmunir félagsins er í forgrunni er einnig áhættuþáttur. Almennt eykst hættan á því 

að ofbeldi eigi sér stað innan íþrótta sé fólk, sem verður vitni af því, tregt til að tilkynna 

óviðeigandi hegðun þjálfara (Bringer, Brackenridge og Johnston, 2002). 

Börn innan stofnana eins og íþrótta, eru ekki eingöngu í hættu vegna fullorðinna 

einstaklinga sem gætu misnotað þau kynferðislega, heldur einnig fullorðinna 

einstaklinga sem ekki taka eftir ofbeldinu eða láta ekki vita af því. Að sama skapi eru 

börn í hættu þar sem að stofnanir eða íþróttafélög setja hagsmuni sína fram yfir 

hagsmuni barnanna. Innan slíks umhverfis er ofbeldisfull hegðun líkleg til að vera 

stöðluð sem eðlileg, sem mögulega getur orðið til þess að kynferðislegt ofbeldi á sér 

stað. Slæm stjórnun, lokuð mannvirki, ófullnægjandi stefnur og ferlar hjá félögum, 

ásamt kjarkleysi við að tilkynna, eru kjörnar aðstæður fyrir þann sem ætlar sér að brjóta 

gegn börnum (National Crime Agency, 2013). Erlendar rannsóknir hafa jafnframt bent á 

að jafningjar séu jafnvel líklegri til að beita kynferðislegri áreitni innan íþrótta heldur en 

þjálfarar. Þá er einelti einnig algengt innan jafningjahópsins, ásamt niðurlægjandi 

busavígslum (Fasting, Brackenridge og Sundgot-Borgen, 2004). 

Rannsókn Moget, Weber og Veldhoven (2014) leiddi til þess að áhættuþáttum 

ofbeldis innan íþrótta var skipt niður í þrennt, þjálfari, aðstæður innan íþróttanna og að 

lokum iðkandinn sjálfur. Tafla 3 lýsir því ferli sem á sér stað þegar ofbeldi á sér stað 

innan íþróttanna og lýsir jafnframt þeim áhættuþáttum sem getið hefur verið. Því er 

óhætt að segja að með því að sporna við þeim áhættuþáttum sem þarna koma fram er 

hægt að auka öryggi barna innan íþróttanna enn frekar.  

Tafla 3. Áhættuþættir ofbeldis innan íþrótta 

Þjálfari Skipulag íþrótta Iðkandi 

Til þess að ofbeldi geti átt sér stað þarf 
gerandi að búa yfir einbeittum 
brotavilja. Þó eru sterkar hvatir ekki 
einar og sér valdur ofbeldisins (stig 1). 

Með því að fylgjast með og 
vernda iðkendur gera 
íþróttafélögin ofbeldismönnum 
erfiðara fyrir (stig 3). 

Síðasta skref gerandans í 
ferlinu er að brjóta niður 
mótþróa hjá barninu þar 
sem að markmið hans er að 
grafa undan varnarháttum 
iðkandans í gegnum 
aðferðir sem láta barninu 
finnast það óöruggt, 
hjálparvana og yfirgefið.  

 

Til að ofbeldið eigi sér stað þarf 
gerandinn að vera hömlulaus gagnvart 
hvötum sínum (stig 2). 
Vanmáttartilfinningar og slæm 
kynferðisleg tengsl hafa áhrif á bæði 
stigin. Eins geta félags- og 
menningarlegar vísbendingar eins og 
skortur á mælingum refsinga innan 
íþrótta haft áhrif. 

 

Rof á félagslegu neti og skortur 
á félagslegum stuðningi frá 
umhverfinu eru ótvíræðir 
áhættuþættir, ásamt innri 
menningu íþróttanna, sem hefur 
þá tilhneigingu að setja þjálfara 
á háan hest og samþykkja 
hegðun þeirra án frekari 
spurninga. 

Léleg félagsleg staða 
iðkanda og lágt sjálfsálit 
hans eru gott dæmi um 
áhættuþætti ofbeldis. Því er 
skýr áhættuþáttur ef að 
barn reiðir sig algjörlega á 
þjálfara sinn sem hefur þá 
algjört vald yfir lífi 
iðkandans.  

      
(Moget o.fl., 2014, þýðing höfundar). 

 

Áhættuþættirnir eru í raun þríþættir, ef mið er tekið af töflunni hér að ofan. Íþróttir 

bjóða upp á umhverfi sem er áhættusamt þar sem börn eru í umönnun þjálfara og 

annarra einstaklinga innan félaganna sem foreldrar þekkja ekki endilega vel. Þjálfarar 

keyra börn til að mynda heim eftir æfingar eða keppni og fara jafnvel einir með þeim í 

keppnisferðir þar sem ekkert eftirlit er með þeim (MacAuley, 1996).  

Celia Brackenridge (2001) fjallar einnig um áhættuþætti sem skiptast niður í 

þjálfarann, iðkandann og íþróttafélögin. Í töflu 4 er nánar farið í þá þætti sem Celia 

nefnir í bók sinni Spoilsport. Um er að ræða endurskrifaðan lista áhættuþátta, sem 

dreginn er saman bæði út frá rannsóknum um ofbeldi innan og utan íþrótta. 

Áhættuþættirnir sem tengjast íþróttunum sjálfum er skipt niður í staðlaða áhættu, sem 

hefur að gera með skipulag íþróttanna, og frumáhættuþætti, sem innihalda skipulag 

vegna menningar íþróttanna, ásamt tæknilegra og verkefnalegra krafna.  

Tafla 4. Áhættuþættir ofbeldis innan íþrótta 

Þjálfarinn: 
- er ekki kynferðislega fullnægður með jafnaldra eða maka (eigi hann maka) 
- á sér sögu um vandamál í (kynferðislegu) sambandi við maka og/eða börn 
- er mögulega sjálfur mótaður  af skorti á samúð eða misnotkun foreldra sinna 
- takmörkuð persónuleg markmið 
- öðlast sjálfstraust við það að stjórna öðrum og því að fá samþykki frá öðrum 
- hefur tækifæri á því að einangra og vera einn með ætluðum fórnarlömbum (notast oft við 
   bíl sinn eða liðsrútu, hótel eða eigið heimili) 
- þrýstir á mörk einstaklinga með óljósri kynferðislegri hegðun (til dæmis snertingum,  
  nuddi og með óljósu daðri) 
- setur mjög krefjandi markmið, tæknilega og æfingalega séð 
- gerir samanburð á milli ætlaðs fórnarlambs og jafningja þess opinberlega 
 
Iðkandinn: 
- þjáist af andlegum veikleika sem tengist eða magnast af skyn- eða hreyfihömlun 
- er tiltölulega unglegur eða nýr í íþróttinni saman borið við þjálfara eða þann sem  
   er í valdastöðu 
- er kynferðislega barnalegur eða óþroskaður, - er á þröskuldi þess að ná árangri í íþróttinni 
(til dæmis við það að komast í landslið) 
-  gæti sýnt einkenni um átraskanir 
- Er fjarlægur foreldrum sínum, tengsl þar á milli ekki góð 
- Veitir þjálfara sínum fullkomið vald yfir lífi sínu 
- Er algjörlega trúr þjálfara sínum eða þess sem valdið hefur og getur talist sem föðurímynd 
 
Íþróttin:   
 Stöðluð (skipulögð) menning þeirra: 
- Uppbygging valds byggir á einræði 
- Inniheldur náin persónuleg tengsl við iðkendur 
- setur upp augljóst valdamisræmi á milli iðkanda og þjálfara 
- gefur svigrúm til aðskilnaði iðkanda frá jafningjum í tíma og rúmi 
- gefur svigrúm til uppbyggingu og viðhaldi á þöggun 
- bæði kyn og börn á mismunandi aldursskeiðum höfð saman í herbergjum í keppnisferðum 
- leyfir kynferðisleg sambönd óháð aldri eða stöðu viðkomandi 
- kynlífsvæðir hefðir (söngva, brandara, gælunöfn, vígsluathafnir og hrekki) 
- mikil öfund/keppni á milli jafningjahópsins 
- styðja sameiginlega þöggun um málefni kynhneigðar 
 
Grundvallar (skipulag) uppbygging þeirra: 
- inniheldur valdapýramída sem ákvarðar stöðu fólks  
- verðlaunar iðkendur miðað við árangur 
- verðlaunin byggjast á hlýðni iðkanda við þá sem völdin hafa 
- hafa reglur og verkferla sem ekki byggjast á samráði 
- hafa ekki formlegar verkreglur varðandi skimun, ráðningu og eftirfylgni með starfsfólki sínu 
- áköf þjálfun nauðsynleg til að ná nauðsynlegri tæknilegri getu  
- tæknileg þjálfun og verkefni gera snertingu lögmæta og réttlætanlega 
- uppbygging keppni flokkar einstaklinga (aðeins einn sigurvegari) 

                                                                    
(Brackenridge, 2001, bls. 136, þýðing höfundar). 

 

Íþróttahreyfingin býr við sívaxandi kröfur frá foreldrum um vandað og ábyrgt starf, 

góða skipulagningu og hæfa leiðbeinendur. Sérhvert íþróttafélag þarf að bregðast 

við þessu með því að skoða eigið starf ofan í kjölinn, gera kröfur til leiðtoga sinna og 

leiðbeinenda og laga það sem betur má fara (Frímann Ari Ferdinandsson og 

Sigurður Magnússon, 1997, bls. 3). 

Með áhættuþætti í huga liggur beinast við að skoða þátt foreldra í vernd barna sinna 

gegn ofbeldi innan íþrótta.   

2.3 Þátttaka foreldra    

Í bókinni Spoilsports kemur fram að foreldrar og forráðamenn barna skipa veigamikið 

hlutverk í íþróttaiðkun barna sinna. Mörg börn gætu hreinlega ekki stundað íþróttir 

nema með stuðningi foreldra sinna (Brackenridge, 2001). Rannsóknarviðtöl sem Celia 

Brackenridge vann árið (1997) gáfu til kynna að þau börn sem búa við áhugaleysi 

foreldra sinna séu líklegri til þess að verða fyrir misnotkun en önnur börn. Vitað er að 

áhrif foreldra er stór þáttur í íþróttaiðkun barna ásamt vali þeirra á íþróttagrein, sem 

þau kjósa að iðka. Félagslegur stuðningur foreldra virðist vera aðal áhrifavaldur í 

tengslum við líkamlega hreyfingu æskunnar. Foreldrar eru fyrirmyndir, stuðningsaðilar 

og hagsmunaaðilar barna sinna hvað varðar heilsu þeirra og hegðun (Beets, Cardinal og 

Alderman, 2010; Brackenridge, 1998; U.S. Department of Health and Human Services, 

2001).  

Árið (1998) rannsakaði Celia Brackenridge hlutverk foreldra  í því að vernda börn sín 

fyrir kynferðislegu ofbeldi innan íþrótta. Niðurstöður rannsóknarinnar voru þær að 

foreldrar virtust treysta þjálfurum barna sinna gagnrýnislaust, sem svo setur börnin í 

áhættu. Samkvæmt rannsókninni voru einungis tæp 45% foreldra sem þekktu hæfni 

þjálfarans, ásamt því að 80% þekktu ekki til þess hvort að þjálfari ætti að starfa eftir 

siðareglum eða ekki (Brackenridge, 2001; Finkelhor, 1986). 

Foreldrar mínir áttu í vandamálum og enduðu á því að skilja þannig að ég hafði ekki 

mikinn tilfinningalegan stuðning heima... þú veist jafnvægið sem ég var að leitast 

eftir heima, þannig að hann veitti mér það, hann var föðurímyndin mín, hann 

eiginlega kom í staðin fyrir pabba á einhvern hátt (Brackenridge, 2001, bls. 72, 

þýðing höfundar). 

Samkvæmt þarfapýramída Maslow (2010) kemst einstaklingur einungis á stig  

sjálfsbirtingar (e. self actualisation) ef að grundvallarþörfum (líffræðilegum þörfum, 

öryggi og virðingu) er mætt strax í upphafi. Sem þýðir að í íþróttum þarf að hagræða 

persónulegri, félagslegri og andlegri velferð og þróun hennar í því skyni að hámarka 

líkamlega/frammistöðulega velgengni (Brackenridge, 2005). Rannsóknir, bæði utan og 

innan íþrótta sýna að dætur sem upplifa sig fjarlægar foreldrum/umönnunaraðilum 

sínum af einhverjum ástæðum, eru í áhættuhópi fyrir tælingu sem síðar leiðir til 

kynferðisofbeldis. Af því má draga þá ályktun að það sé samband á milli 

tengslavandamála barna við foreldra sína og kynferðisofbeldis. Því geta foreldrar verið í 

lykilstöðu hvað vernd barna varðar, styrkt varnir þeirra gegn kynferðislegu ofbeldi og 

verið hindrun í vegi mögulegra gerenda (Brackenridge, 2001). Brackenridge (2006) 

heldur því jafnframt fram að með því að auka bæði tíðni og gæði þátttöku foreldra í 

íþróttum barna sinna, muni það ekki einungis breyta hegðun einstaklinga heldur einnig 

uppbyggingu og andrúmslofti íþróttanna. Í gegnum fræðslu öðlast foreldrar einnig það 

sjálfstraust sem þarf til þess að bæta öryggi barna sinna og þar með breyta umhverfi 

íþróttanna. Til eru margvísleg líkön er varða þátttöku barna í íþróttum, sem útskýra 

hvers vegna foreldrar ættu að taka þátt í lífi barna sinna. Algengasta líkanið er líkan um 

þátttöku foreldra (e. The Parental Involvement Continuum) sem Hellstedt (1995; 1987, 

1990) þróaði og er upphaflega þróað út frá fjölskyldukerfakenningum (e. family systems 

theory). Í því módeli er foreldrum skipt upp í flokka sem saman standa af þátttöku þeirra 

í íþróttum barnanna. Skiptist þetta niður í of litla þátttöku, miðlungs þátttöku og of 

mikla þátttöku. Líkanið hefur þó verið gagnrýnt fyrir það að vera ekki byggt á 

rannsóknum.  

Tafla 5. Líkan um þátttöku foreldra 

Þátttaka foreldra Hegðun foreldra 

Lítil þátttaka Fjarlægt foreldri /foreldri rangtúlkar 

Miðlungs þátttaka Þægindaramminn er hér 

Of mikil þátttaka Foreldri uppstökkt /öfgafullt foreldri 

(Brackenridge, 2005, þýðing höfundar).         
   

Celia Brackenridge og samstarfsmenn (2004; 2005) hönnuðu einnig líkan sem kallast 

kjörstaða foreldra (e. The Patents´Optimum Zone (P.O.Z)). Það líkan er töluvert 

innihaldsríkara og skýrara þar sem þátttaka foreldra skiptist niður í eftirfarandi þætti:  

 Óvirkni (e. inactive) = engin þekking né skuldbinding 

 Viðbrögð (e. reactive) = tregi til skuldbindinga og þátttöku 

 Virkni (e. active) = fullnægjandi skilningur og þátttaka 

 Ofvirkni (e. proactive) = algjör skuldbinding og málsvörn 

 Andvíg (e. opposed) = of gagnrýninn á eða algjörlega á móti frumkvæði 
foreldra í tengslum við börn sín. 

 

Þetta svipar til módels Hellenstedt en sýnir þó víðari mynd á ólík litbrigði 

fyrirbærisins. Leitast er eftir að varpa ljósi á ákjósanlega orðræðu, þekkingu, viðhorf og 

hegðun sem foreldrar ættu að sýna með þátttöku sinni í íþróttum barna sinna. 

Mikilvægt er að viðurkenna margbreytileika í þessum efnum. Fræðsla fyrir foreldra getur 

til dæmis verið fræðsla með það að markmiði að aukja vitund varðandi starfsvenjur sem 

tengjast íþróttaiðkun barna þeirra (Brackenridge, 2006).  

Rannsókn Kerr og Stirling (2012) sýndi að foreldrar verða jafnvel vitni af 

þjálfunaraðferðum sem börn þeirra og annarra, hljóta skaða af. Jafnframt hefur verið 

bent á að foreldrar geta orðið hlutlausir áhorfendur gangvart reynslu barna sinna á 

andlegu ofbeldi. Í sömu rannsókn höfðu þeir foreldrar sem þátt tóku orð á því að 

samband á milli barnsins (iðkandans) og þjálfara hafi alltaf verið að aukast og styrkleiki 

þess einnig. Varð það svo til þess að barnið eyddi meiri tíma með þjálfara sínum en 

foreldrum. Nefndu þau einnig að þau hefðu áhyggjur af því að þurfa að láta af stjórn 

sinni yfir barni sínu til þjálfarans. Dregnar eru upp þær ályktanir að það vald sem þjálfari 

hefur yfir barni geti einnig náð til foreldra þess, það er að segja að foreldri geti einnig 

verið undir áhrifavaldi hans. Þrátt fyrir að foreldrarnir hafi upplifað framkomu þjálfarans 

sem óþægilega, aðhöfðust þeir ekkert og fundu svo fyrir sektarkennd vegna þess síðar. 

Að sama skapi var bæði foreldrum og börnunum ljóst að ef að þau segðu frá áhyggjum 

sínum af þjálfunaraðferðum þjálfarans gæti það haft afleiðingar fyrir íþróttaferil 

barnsins. Foreldrarnir höfðu jafnframt áhyggjur af því að ef þeir myndu kvarta undan 

atferli þjálfarans, myndi það verða til þess að barnið yrði hunsað eða gert að athlægi af 

hendi þjálfarans á æfingum. Þá voru foreldrarnir einnig hræddir um að barn þeirra yrði 

ekki valið í mikilvæga leiki eða keppnir segðu þau frá. Þá kom það fram í rannsókn Lally 

og Kerr (2008) að þeir foreldrar sem þátt tóku lýstu vanlíðan yfir því að hafa ekki skipt 

sér af þegar líkamlegri og andlegri heilsu barna þeirra var stofnað í hættu eða þegar 

mörk á milli foreldra og þjálfara voru vanvirt. Í ljósi þess að þátttakendurnir voru nokkuð 

vel menntaðir og vel viljaðir foreldrar, er ótrúlegt hvernig félagslegu áhrifin í umhverfi 

afreksíþrótta, bæla niður hugrenningar eða jafnvel eðlishvöt foreldra til að vernda börn 

sín. Séu foreldrar undir sömu stjórn íþróttanna og börnin þeirra er umhverfið kjörið fyrir 

þjálfara til að notfæra sér vald sitt.  

Sheldon Kennedy var afreksmaður í  íshokkí í Kanada. Árið 1996 steig hann fram og 

sagði frá því ofbeldi sem þjálfari hans hafði beitt hann í áraraðir. Í bók hans, Why I didn´t 

Say Anything (2011), lýsir hann átakanlega því ofbeldi, andlegu- og kynferðislegu, sem 

hann varð fyrir af hendi þjálfara síns. Lýsir hann því að hafa verið kynferðislega 

misnotaður í yfir 300 skipti af þjálfara sínum, Graham James. Í bókinni kemur ítrekað 

fram hvernig foreldrar hans afhentu Graham vald yfir Sheldon og treystu honum 

fullkomlega án þess að fylgjast með neinu. Graham hafði vafið foreldum Sheldon um 

fingur sér og notaði til þess vinalega persónuleika sinn,  

Rað-barnaníðingar eins og Graham þrífast á trausti og góðmennsku almennilegs og 

duglegs fólks eins og mömmu minnar. [...]. Það leið ekki á löngu þar til Graham var 

farinn að koma sér í mjúkinn hjá foreldrum mínum aftur. Hann sagði þeim hve 

mikið hann elskaði að hafa mig í Winnipeg og hversu mikið ég hafði hrifið hann sem 

einstaklingur og leikmaður. Ég sá að foreldrar mínir voru stoltir að jafn áhrifaríkur 

maður, gæddur þessum persónutöfrum og valdamikill í yngri deildum, hefði slíkan 

áhuga á syni þeirra. [...]. Hann virtist alltaf vera þrem skrefum á undan mér, sjá fyrir 

viðbrögð fólks, sagði alltaf réttu hlutina á réttum tíma við rétta fólkið, virtist vita 

það að hann gæti komið í veg fyrir að fólk myndi gruna hann um neitt (Kennedy, 

2011, bls. 44-45, þýðing höfundar). 

Þá talar Sheldon um það vald sem þjálfarar hafa og hvernig þeir geta misnotað það 

Hann getur hringt í foreldra þína, kennarana þína, leiðbeinanda og lögregluna og 

sagt þeim hvað sem hann vill um þig. [...]. Alltaf þegar ég kom í íbúðina hans, vildi 

ég bara ljúka kynlífinu af. Ég vissi að það væri ekki nokkur leið að ég kæmist út aftur 

án þess að hann fengi sínu fram, þannig að það var bara best að klára það, eins 

fljótt og hægt var. Ef ég streittist á móti, elti hann mig um íbúðina og hótaði að taka 

forréttindi mín frá mér og senda mig heim til foreldra minna, sem myndi enda feril 

minn sem íshokkí leikmaður (Kennedy, 2011, bls. 45-49, þýðing höfundar). 

Fram kemur í bókinni að Sheldon var talinn vera „vandræðabarn“. Hann var farinn 

að drekka og haga sér illa, sem hann segir vera afleiðingu ofbeldisins. Hann segir í 

bókinni að engan hafi grunað að Graham gæti verið vandamálið en ekki hann. Ítrekað 

tekur hann fram að hann vildi óska þess að foreldrar hans hefðu fylgst betur með sér, 

bara ef fleiri hefðu dregið hegðun Grahams í efa, þá hefði hann aldrei komist upp með 

það sem hann gerði í svona langan tíma (Kennedy, 2011, bls. 53). Það sem einkenndi val 

Grahams á fórnarlömbum var að hann leitaði eftir drengjum, sem komu frá brotnum 

heimilum, drengjum, sem áttu jafnvel feður sem glímdu við reiðivandamál og áttu við 

drykkjuvandamál að stríða. Hann leitaði drengja sem vantaði föðurímynd, stráka sem 

voru ráðvilltir og vantaði einhvern sem þeir gætu treyst. En á meðan hann eyðilagði líf 

þessara drengja, lék hann hlutverk bjargvætts sem bjargaði drengjum í vanda (Kennedy, 

2011). 

Það gerir mig aftur reiðan að fólk sem á að vera að passa upp á börn skuli ekki gera 

það að fullu, það er afsökun oft á tíðum til að vera laus við þau, þú veist, senda þau 

í burtu í tvo tíma á viku, það er afslöppunartími fyrir þau, margir fullorðnir draga 

ekki í efa það sem er að gerast hjá börnum þeirra... Margir fullorðnir nota það sem 

afsökun að láta íþróttirnar hugsa fyrir fullorðna, þú veist þau hugsa „æ ég sendi þau 

bara í íþróttir, þá læra þau aga“. Þær eru ekki til þess, heldur eru foreldrar til þess 

þú veist, X er íþrótt, þetta er bara íþrótt... þau nota mikið af því sem afsakanir án 

þess að skoða nógu vel hvað gæti verið að gerast, þau hugsa ekki nógu langt, það er 

of auðvelt fyrir þau (karlkyns þolandi af kynferðislegu ofbeldi innan íþrótta) 

(Brackenridge 2001, bls. 72, þýðing höfundar). 



37 

Í rannsókn Ashley Stirling og Gretchen Kerr (2014b) rannsökuðu þær andlegt ofbeldi 

í tengslum við samband þjálfara og iðkanda. Kom það í ljós að foreldrar þátttakenda, 

sem orðið höfðu fyrir andlegu ofbeldi, höfðu ekki beitt sér nægjanlega í því að stöðva 

ofbeldið. Það sama átti við um aðra, svo sem systkini, þjálfara eða starfsmenn 

félaganna.  

Foreldrar mínir og systkini sáu alveg það sem var að gerast [andlega ofbeldið sem 

þjálfarinn beitti] og þau voru ekki sammála því, en þau blönduðu sér aldrei mikið í 

það. Ég ræddi meira að segja við aðstoðarþjálfarann okkar um þetta, en það sögðu  

mér allir bara að harka af mér (Stirling og Kerr, 2014b, bls. 125, þýðing höfundar). 

2.3.1 Hvað geta foreldrar gert til að vernda börn sín betur? 

Tillaga Hellsted (1990) að lausn við of lítilli þátttöku foreldra felst í því að auka hana á 

margvíslegan hátt. Til dæmis með því að hafa fund í upphafi tímabils, þar sem 

stefnumörk eru sett ásamt því að setja skýr mörk um samband á milli þjálfara og 

iðkanda til að fyrirbyggja að hann taki yfir foreldrahlutverkinu. Það er hægt að koma í 

veg fyrir ofbeldi gegn barni en það krefst þverfaglegrar nálgunar (World Health 

Organization, 2014). Finkelhor og Williams (1988) hafa sett saman tilmæli um forvarnir 

gegn barnaníðum í daggæslu þeirra, sem sum hver er hægt að yfirfæra yfir á íþróttir. 

Breska þjálfarasambandið (e. National Coaching Foundation (scUK)) hefur útbúið tilmæli 

til foreldra til þess að auka öryggi barna sinna innan íþrótta, sem nánar er útlistað í töflu 

6. 

 

Tafla 6. Hvað get ég gert til þess að vernda barn/börn mín fyrir ofbeldi í íþrótt þeirra? 

Sem foreldri eða forráðamaður skalt þú: 
- Kanna hvort að félag barnsins hafi undir höndum stefnu sem tryggir það 

að börn innan félagsins fái vernd og séu örugg fyrir skaða 
- Kanna hvort starfsmenn og sjálfboðaliðar séu skráðir nákvæmlega, að 

þeir fái fræðslu og að eftirlit sé með þeim 
- Vita hvernig þú kemur áhyggjum eða kvörtunum á framfæri sé eitthvað 

sem þú sért óánægð/ur með 
- Tryggja að börnin þín viti hvernig þau koma sínum röddum um áhyggjur 

eða kvartanir til skila sé eitthvað sem þau eru óánægð með 
- Hvetja barn þitt til að ræða við þig um hverskyns áhyggjur 

 

  
(Brackenridge, 2006, þýðing höfundar). 

 

Það er einnig mikilvægt að fræðsla sé í boði fyrir börnin sjálf sem styrkir þau í að 

neita gerandanum ásamt því að segja foreldrum sínum frá óviðeigandi snertingu eða 

áreiti af hendi fullorðins einstaklings. Aukin athygli foreldra á þjálfurum og 

starfsmönnum félaganna og náin fjölskyldutengsl skipta verulegu máli (Brackenridge, 

1998). 

Afar mikilvægt er að foreldrar taki mark á börnum sínum komi þau til þeirra með 

sögur af meintu ofbeldi í sinn garð. Komi barn með slíkar ásakanir er mikilvægt að málið 

sé tilkynnt (Finkelhor og Williams, 1988). 

Í huga barns trúa aldrei neinir börnum. Þetta er heimur fullorðinna og þetta er 

heimur barns og þú trúir aldrei fullorðnum og þeir trúa þér aldrei heldur... 

Fullorðnir eiga það til að gleyma því, þeir eru of uppteknir við að hlaupa um í þeirra 

eigin heimi, að reyna að bæta allt það slæma í heiminum, að trúa barni, þú veist 

það er ekki ómaksins virði í augum margra... foreldrar mínir voru algjörlega í þeim 

báti... (karlkyns þolandi kynferðislegs ofbeldis innan íþrótta) (Brackenridge, 2001, 

bls. 733, þýðing höfundar). 

Við trúum því að fræðsla sé lykillinn að því að koma í veg fyrir ofbeldi og að fólki 

finnist auðveldara að stíga fram ef eitthvað gerist... þú verður alltaf að vera var um 

þig, þú verður stöðugt að vera að ræða við börnin þín... í dag eru foreldrar og 

samfélagið í heild sinni að krefjast þessa úrræðis (fræðslu). Ef þú ert ekki með það 

skráir fólk sig ekki, fólk vill að börnin sín séu vernduð (Massinon & Rassel, 2013, bls. 

3-4, þýðing höfundar). 

Foreldrar ættu að spyrja börnin sín spurninga í tengslum við æfingar og keppni til að 

forvitnast um það hvað var gert og hvort allt hafi verið með felldu. Foreldrar ættu einnig 

að hafa varann á ef þjálfari hefur sett reglur um þagmælsku barnanna í garð foreldra 

sinna um það sem fram fer á æfingum og í keppni. Sama hve langsótta sögu barnið 

kemur með heim verða foreldrar að hlusta og kanna málið. Eins og foreldri barns sem 

var misnotað innan íþróttar sinnar sagði, ég trúði syni mínum, en ég var að vonast til 

þess að hann væri að ljúga (Dennis, 1998, bls. 1). Að sama skapi þarf að hvetja til þess að 

opnar umræður á milli foreldra og barna um áhættuþætti á ofbeldi séu stundaðar 

(Dennis, 1998).  

Eftirfarandi spurninga ættu foreldrar að spyrja þegar börn þeirra hefja íþróttaiðkun 

sína, sjá í töflu 7: 

Tafla 7. Spurningar sem skal spyrja og hlutir sem skal varast þegar íþróttafélag er valið fyrir 
barn 

Reglur og starfsráðningar Spurningar og það sem ber að varast 
við val á íþróttafélagi 

Siðareglur og aðgerðaráætlanir - Er félagið með stefnu um vernd 
barna? 

- Ef þú eða barn þitt hefur 
áhyggjur, við hvern á að tala? 

- Er félagið með skriflegar reglur 
um hegðun/framferði allra? 

- Hvaða mörk setur félagið um 
sambönd innan þess (t.d þjálfara 
og iðkanda)? 

- Hvernig er fyrirkomulag 
keppnisferða eða annarra 
atburða háttað? 

Ráðningar starfsmanna og sjálfboðaliða - Eru allir ráðnir eftir 
ráðningarferlum? 

- Hvaða fræðsla/menntun hefur 
starfsfólk og sjálfboðaliðar 
fengið? 

- Er þjálfari barnsins hæfur? 

(National Society for Cruelty to Children, e.d., þýðing höfundar). 

Sem foreldrar þurfum við að finna leið til þess að láta börn okkar vera meðvituð um 

hættuna án þess að hræða þau (National Society for Preventing Cruelty to Children, 

2013). 

2.4 Réttur barna til verndar 

Íþróttir eru vinsælar á meðal barna og eru í flestum tilfellum einnig gagnlegar. Þó er 

hægt að álykta að þátttaka barna í íþróttum geti sett þau í áhættu um að brotið verði á 

mannréttindum þeirra, þá sérstaklega afreksbörnum (Farstad, 2007).  

Umræðan um réttindi barna hófst fyrir alvöru undir lok 19. aldar og hefur síðan 

þróast hratt. Ýmsir sáttmálar sem viðurkenna réttindi þeirra hafa orðið til en sem dæmi 

um þá má nefna Samning Sameinuðu þjóðanna um réttindi barna (Barnasáttmálinn) og 

Genfaryfirlýsinginguna (Hrefna Friðriksdóttir, 2009). Það varð svo ákveðin vendipunktur 

á 8. áratugnum varðandi réttindi barna í íþróttum þegar hið svokallaða afreksbarn kom 

til sögunnar (David, 2004). Því miður er það ennþá oft þannig að börn sem hafa 

hæfileika í íþróttum eru oft meðhöndluð sem fullorðnir einstaklingar. Það getur haft 

alvarlegar afleiðingar þar sem réttur þeirra til verndar lagalega og stjórnskipulega séð 

virðist ekki vera sá sami og barna utan íþrótta. íþrótta (Brackenridge og Kirby, 1997; 

Roberts, 1986). Að sama skapi er oft horft á börn fyrst og fremst sem íþróttamenn en 

ekki börn sem einnig hefur áhrif á áðurnefnd réttindi þeirra (Kelly, Wingfield, Burton og 

Regan, 1995). Það að koma í veg fyrir og bregðast við ofbeldi, misnotkun og 

svívirðingum er nauðsynlegur þáttur til þess að tryggja réttindi barna til að komast af, 

þroskast og upplifa að velferð sé viðhaldið (United Nations Children´s Fund, 2008). 

Í þessum kafla verður fjallað um réttindi barna innan íþrótta með hliðsjón til 

íslenskra laga ásamt alþjóðlegra sáttmála sem Ísland er aðili að.  

2.4.1 Íslensk lög 

Í íslenskum lögum kemur skýrt og greinilega fram að börn eiga rétt á því að vera 

vernduð gegn ofbeldi, samanber Barnaverndarlög nr. 80/2000. Markmið laganna er að 

vernda rétt barna í samræmi við aldur þeirra og þroska. Þá ber foreldrum skylda að sýna 

börnum sínum umhyggju og sinna forsjár- og uppeldisskyldum gagnvart þeim þar sem 

hagsmunir barnanna og þarfir þeirra eru höfð að leiðarljósi. Lögin kveða einnig á, 

samkvæmt 16. grein laganna, að almenningur og þeir sem starfa með börnum séu 

skyldug til þess að tilkynna minnsta grun um að aðbúnaði barns sé ekki nægjanlega vel 

háttað til barnaverndaryfirvalda. Í 17. grein laganna er sérákvæði er varðar 

tilkynningarskyldu einstaklinga sem afskipti hafa af börnum, og þá sér í lagi þeirra sem 

með þeim starfa.  Því er ljóst að tilkynningarskylda nær yfir alla, sérstaklega þá sem 

starfa með börnum. Almenn Hegningarlög nr. 19/1940 taka fyrir vernd á kynfrelsi 

manna, kynferðislífi barna og unglinga, verndun á blygðunartilfinningu, varnir gegn 

klámi og vændi eða hagnaði þriðja aðila. Sakhæfisaldur er 15 ára samkvæmt lögunum. 

Grein 194. hljóðar þannig að hver sem með ofbeldi eða hótunum um ofbeldi þröngvar 

mann til holdlegs samræðis eða annarra kynmaka skal sæta fangelsi eigi skemur en til 

eins árs og allt að 16 árum. 201. grein almennra hegningarlaga kveður á um mögulegan 

fangelsisdóm í allt að 22 ár fyrir að hafa samræði eða önnur kynferðismök við barn á 

aldrinum 15, 16 eða 17 ára, sem er kjörbarn, stjúpbarn, fósturbarn, sambúðarbarn eða 

barn sem tengt er einstaklingi fjölskylduböndum í beinan legg, eða viðkomandi hefur 

verið trúað fyrir til kennslu eða uppeldis. Þá getur annað kynferðislegt áreiti leitt til 

fangelsisdóms í allt að fjögur ár. Grein 202. sömu laga fjallar um að sá sem hefur 

samræði eða önnur kynferðismök við barn yngra en 15 ára skuli sæta fangelsi eigi 

skemur en í eitt ár og allt að 16 árum. Þó má lækka refsinguna sé gerandi og þolandi á 

samskonar aldri og þroskastigi. Önnur kynferðisleg áreiti varðar fangelsisdómi í allt að 

sex ár. Tæli einstaklingur barn yngra en 18 ára til samræðis eða annarra kynferðismaka 

með blekkingum, gjöfum eða á annan hátt, skal viðkomandi sæta fangelsi í allt að fjögur 

ár. Hver sá sem með samskiptum á internetinu, með annarri upplýsinga- eða 

fjarskiptatækni eða með öðrum hætti mælir sér mót við barn yngra en 15 ára í því skyni 

að hafa við barnið samræði eða önnur kynferðismök eða til að áreita það kynferðislega á 

annan hátt skal sæta fangelsi í 2 ár. Séu tengsl á milli barnsins og geranda með þeim 

hætti sem getið er til í grein 200 eða 201, varðar það til þyngingar á refsingu.  

Þegar réttindi barna eru skoðuð og lagarammar taldir upp er óhjákvæmilegt að líta 

til laga um tilkynningarskyldu. 16. grein barnaverndarlaga nr. 80/2002 fjallar um 

tilkynningarskyldu almennings þar sem skýrt er tekið fram að öllum beri sú skylda að  

tilkynna til barnaverndar, hafi þeir ástæðu til að ætla að barn búi við óviðunandi 

uppeldisaðstæður, verði fyrir ofbeldi eða annarri vanvirðandi háttsemi eða að heilsu 

þess eða þroska sé stofnað í hættu, ýmist af einhverjum öðrum eða barnsins sjálfs. Eins 

er skylt að tilkynna sé ástæða til að ætla að heilsu eða lífi ófædds barns sé stofnað í 

hættu. Þá fjallar 17. grein sömu laga um tilkynningarskyldu þeirra sem afskipti hafa að 

börnum, það er þeim sem stöðu sinnar og starfa vegna hafa afskipti af málefnum barna 

eða þungaðra kvenna og verður var við það sem upp var talið hér á undan, er skylt að 

tilkynna til barnaverndaryfirvalda. Þá er sérstaklega fjallað um ábyrgð leikskólastjóra, 

leikskólakennara, dagmæðra, skólastjóra, kennara, presta, lækna, tannlækna, 

ljósmæðra, hjúkrunarfræðinga, sálfræðinga, félagsráðgjafa, þroskaþjálfara, náms- og 

starfsráðgjafa og þeirra sem hafa með höndum félagslega þjónustu eða ráðgjöf. Þessum 

aðilum er skylt að fylgjast með hegðun, uppeldi og aðbúnaði barna eins og völ er á og þá 

tilkynna til barnaverndar ef ætla má að aðstæður barns séu ekki eins og þær ættu að 

vera. Tilkynningarskyldan gengur framar ákvæðum laga eða siðareglna um þagnarskyldu 

viðkomandi starfsstétta.  

Augljóst er miðað við lög um tilkynningarskyldu að aðilar sem vinna með börnum ber 

sérstök skylda til að tilkynna, sé talið að aðbúnaður barns sé ekki í lagi. Samkvæmt 

Halldóru Dröfn Gunnarsdóttur, framkvæmdastjóra Barnaverndar Reykjavíkur, berst 

innan við ein tilkynning árlega frá íþróttafélögum til Barnaverndar Reykjavíkur, sem  

verður að teljast afar lág tala. Jafnframt sagði Halldóra að líklega þyrfti að kynna 

tilkynningarskylduna á breiðari vettvangi (Halldóra Dröfn Gunnarsdóttir, munnleg 

heimild, 6. október 2014). 

2.4.2 Barnasáttmálinn 

Barnasáttmálinn varð til í kjölfar þeirra grófu mannréttindabrota, sem börn urðu fyrir í 

seinni heimsstyrjöldinni, með því að útbúin var sérstök yfirlýsing um réttindi barna. Sú 

yfirlýsing var samþykkt á vettvangi Sameinuðu Þjóðanna árið 1959 þar sem börnum var 

tryggð aukin vernd og stuðningur á ýmsum vettvangi. Barnasáttmálinn var fullgiltur fyrir 

Íslands hönd árið 1992 en þó varð hann ekki hluti af íslenskri löggjöf fyrr en hann var 

lögfestur hér á landi þann 20. febrúar 2013 (Barnasáttmáli Sameinuðu Þjóðanna, vefur 

um réttindi barna, fyrir börn, unglinga og fullorðna, e.d.). Barnasáttmálinn fjallar í 

grófum dráttum um það að öll börn skulu njóta réttinda, án tilliti til kynþáttar, 

litarháttar, kynferðis, stjórnmálaskoðana, fötlunar, félagslegrar stöðu eða annarra 

aðstæðna foreldra þeirra. Þá skal ávallt hafa það sem er barni fyrir bestu að leiðarljósi 

og skulu lög og reglur tryggja börnum þá vernd og umönnun sem þarf. Ábyrgð foreldra 

er sérstaklega nefnd, aðildarríki eiga að virða ábyrgð, réttindi og skyldur foreldra til að 

vernda börn sín í samræmi við þroska þeirra. 19. grein sáttmálans fjallar um vernd gegn 

ofbeldi og vanrækslu, þar sem skýrt er kveðið á um að börn eigi rétt á vernd gegn 

hverskyns ofbeldi. 27. grein sáttmálans tekur yfir þann rétt barna um að búa við 

aðstæður sem stuðla að líkamlegum, andlegum og félagslegum þroska, þar sem 

foreldrar bera höfuð ábyrgð á lífsskilyrðum og framfærslu barna sinna. Þá segir í 34. 

grein að vernda eigi börn fyrir hverskyns kynferðislegri notkun og misnotkun í 

kynferðislegum tilgangi. Samkvæmt grein 36. eiga börn rétt á því að vera vernduð gegn 

allri misnotkun sem getur stefnt velferð þeirra í hættu. Frelsissvipting, ill meðferð og 

refsingar eru til umfjöllunar í grein 37., þar sem fram kemur að ekki sé leyfilegt að pynta 

börn eða beita þau „grimmilegri, ómannúðlegri eða niðurlægjandi meðferð eða 

refsingu“ (Þórhildur Líndal og Flóki Guðmundsson, 2007).  

Barnasáttmálinn fjallar um réttindi barna og er gott verkfæri fyrir þá sem standa að 

íþróttastarfi barna og vilja stuðla að öryggi þeirra (David, 2004). Samningurinn 

viðurkennir réttindi barna og er án nokkurs vafa öflugasta barnaverndarverkfærið sem 

til er. Að sama skapi viðurkennir sáttmálinn hlutverk félagasamtaka í því að vinna eftir 

réttindum barna, sem er mikilvægt fyrir íþróttir þar sem að til eru mörg félagasamtök 

innan þeirra. Mörg hver sem vinna náið með yfirvöldum. Umfjöllunin um börn í 

íþróttum nær yfir marga þætti, til að mynda hvernig það er tryggt að börn með fötlun 

geti keppt á jafningjagrundvelli á sem öruggastan hátt, hvernig jákvæð áhrif 

jafningjafræðslu bætir þær og hve góðar fyrirmyndir eru mikilvægar (Brackenridge o.fl., 

2010; Sameinuðu Þjóðirnar, e.d).  

2.4.3 Lög íþróttahreyfingarinnar á Íslandi  

Íþrótta- og Ólympíusamband Íslands (ÍSÍ) er æðsti aðili frjálsrar íþróttastarfsemi á 

Íslandi. Samkvæmt lögum sambandsins frá árinu 2013 er ÍSÍ viðurkennt af 

Alþjóðaólympíunefndinni (IOC) og tilheyrir Ólympíuhreyfingunni. Ber því sambandinu að 

virða Ólympíusáttmálann, Alþjóðalyfjareglurnar ásamt því að hlíta þeim ákvörðunum 

sem teknar eru á aðalfundum Alþjóða ólympíunefndarinnar. Í grein 1.6 heitir ÍSÍ því að 

leggja lið í að efla frið, stöðu kvenna innan íþrótta á jafnréttisgrundvelli, ásamt því að 

efla virðingu siðareglna í íþróttum. Þá fjallar 5. grein laganna um þau starfsskilyrði sem 

ætlast er til að séu höfð að leiðarljósi innan íþróttafélaga. Þar segir í grein 5.a. að 

óheimilt sé að velja einstaklinga til starfa, sem vitað er til að hafi hlotið refsidóma vegna 

brota á ákvæðum XXII. Í kafla almennra hegningarlaga, nr. 19/1940, er fjallar um 

kynferðisbrot. Þetta gildi jafnt um aðila til sjálfboðastarfa eða launþega.  

Samkvæmt lögum Íþrótta- og Ólympíusambandsins setur það þau skilyrði að þau 

félög sem sækja um aðild standi ekki fyrir þjálfun eða íþróttastarfi, sem ekki er samþykkt 

af Alþjóða Ólympíunefndinni og Alþjóðaólympíunefnd fatlaðra. Eins fær félag ekki aðild 

telji framkvæmdastjórn ÍSÍ að eðli íþróttarinnar og/eða þjálfunar valdi líkamstjóni. Þá 

skal rekstur íþróttafélags vera einskorðaður við hagsmuni þess og þeirrar starfsemi, sem 

þar er stunduð. Þá kemur fram að aðalstjórn félags fari með æðsta vald í félaginu á milli 

aðalfunda og að hún beri jafnframt ábyrgð á starfi og fjárhag félagsins í heild sinni. 

2.4.4 Lög og tilmæli IOC og UNICEF 

Markmið læknanefndar IOC er að vernda heilsu íþróttamanna ásamt því að stuðla að 

öruggum starfsvenjum í þjálfun afreksbarna í íþróttum. Sá hópur hefur ólíkar 

félagslegar, tilfinningalegar og líkamlegar þarfir, sem miðast við þroskastig hvers og eins. 

Afreksbarn þarf viðeigandi æfingar, þjálfun og keppni sem tryggir heilbrigðan og 

öruggan íþróttaferil, sem svo stuðlar að velferð í framtíðinni. Börnin verðskulda að æfa 

og keppa í heppilegu umhverfi sem er stutt af mismunandi þjálfunaraðferðum sem 

henta hverjum aldri fyrir sig. Að sama skapi eiga þau að æfa og keppa í ánægjulegu 

umhverfi sem er laust við lyfjamisnotkun og neikvæð áhrif frá fullorðnum, þar með talið 

áreiti eða óviðeigandi þrýsting frá foreldrum, jafningjum, heilbrigðisstarfsmönnum, 

þjálfurum, fjölmiðlum, umboðsmönnum og öðrum mikilvægum aðilum. Mælst er til þess 

af nefndinni að gæði þjálfara og fullorðinna leiðtoga í íþróttum sé tryggð, að foreldrar og 

forráðamenn þrói sterkt stuðningskerfi til að tryggja stöðugleika í lífi barnsins (IOC, 

2005). Þá kemur það fram á sérstakri heimasíðu IOC um ofbeldi gegn börnum í 

íþróttum, að börn hafi rétt á því að það sé komið fram við þau af sanngirni og á 

jafningjagrundvelli, að þau hafi rétt á því að tjá sig og að á þau sé hlustað, að friðhelgi 

þeirra sé vernduð, að þau hafi rétt á góðri heilsu og öryggi ásamt því að þau séu 

vernduð gegn kynferðislegri áreiti og ofbeldi (IOC, 2013).  

Það er tiltölulega nýlegt að íþróttasamfélagið og mannréttindabaráttan tvinnaðist 

saman en löng saga íþróttanna, sem er að nafninu til ópólitískt fyrirbæri, hefur hjálpað 

til við sjálfstæði þeirra. Sú einangrun hefur einnig komið í veg fyrir ýmsar venjur, sem 

brjóta á réttindum íþróttamanna sem einstaklinga og hefur lofað slíku að viðgangast 

(IOC, 2013). IOC hefur komið á fót vefsíðu, þar sem sérstaklega er fjallað um 

kynferðislegt ofbeldi. Efni síðunnar er unnið af Celiu Brackenridge og er hugsað sem 

verkfæri fyrir íþróttahreyfinguna í heild sinni til að takast á við það vandamál sem 

kynferðislegt ofbeldi er innan íþrótta. Farið er yfir skilgreiningar á kynferðislegu ofbeldi, 

tælingarferlið, hvernig íþróttafólk á að bregðast við verði það fyrir ofbeldi og hvernig 

það geti ætlast til að félag tryggi öryggi þess. Síðan fjallar einnig um kynbundið ofbeldi, 

fordóma vegna samkynhneigðar, kúgunar og áhorfendahrifum (e. bystander) (IOC, e.d).  

Mikil vinna hefur verið unnin hjá UNICEF hvað íþróttaiðkun barna í þróunarríkjum 

varðar þar sem að íþróttir hafa mikið verið notaðar í uppbyggingu stríðshrjáðra landa. 

Með auknum kröfum innan íþrótta um æfingar og keppni má segja að gildi 

áhugamennsku séu að minnka, þar sem iðkun íþrótta snýst um ánægju og skemmtun 

(Brackenridge o.fl., 2010). 

Aðildarríki UNICEF viðurkenna rétt barns á leik- og tómstundastarfi sem hæfir aldri 

þess, ásamt rétti þess til að taka þátt að vild í menningarlífi og listum. Aðildarríkin þurfa 

einnig að uppfylla þau skilyrði að þau stuðli að viðeigandi og jöfnum tækifærum til 

menninga, lista, tómstunda og virkni í tómstundum (Brackenridge o.fl., 2010). Þá kemur 

það skýrt fram í barnaverndarstefnu UNICEF (2008) (e. UNICEF Child Protection 

Strategy) að það sé réttur barns að það sé verndað gegn ofbeldi, misnotkun og 

svívirðingum. Að sama skapi er það réttur barns að það sé brugðist við slíku ofbeldi. 

Aldur barns ákvarðar ekki réttindi þess, réttindi þeirra eru alger. Innan íþrótta virðast 

börn þurfa, stig af stigi, að læra inn á það hvaða réttindi þau hafa, eftir því sem geta 

þeirra til þess eykst. Þrátt fyrir landlæg og alþjóðleg borgaraleg réttindi og mannréttindi, 

hafa börnin sjálf nánast verið utangátta við hönnun og dreifingu forvarna ofbeldis innan 

íþrótta. Líkamleg þátttaka barna í íþróttum er nauðsynleg en ekki fullnægjandi skilyrði til 

þess að réttur þeirra til þátttöku sé uppfylltur, sem er mikilvæg vídd í 

Barnasáttmálanum.  

Þá kemur það fram í skýrslu UNICEF um rétt barna á vernd gegn hverskyns ofbeldi 

(2005) að líta eigi á börn í íþróttum fyrst og fremst sem einstaklinga, sem eru fæddir 

frjálsir og jafnir öðrum að virðingu og réttindum, frekar en sem manneskjur í minnihluta, 

sem hafi minniháttar mannréttindi.  

UNICEF hefur lagt það til að hlustað sé á raddir barna hvað aðbúnað og íþróttaiðkun 

varðar. Sem dæmi um það sem börnin sjálf segjast ætlast til af fullorðnum má nefna 

 Komið vel fram við mig 

 Ekki ætlast til meira af börnunum en ykkur sjálfum 

 Ég ætlast til þess að þeir séu góðir við mig og skilningsríkir og að þeir öskri 
ekki á mann 

 Í sumum félögum eru slæmir fullorðnir einstaklingar: ef það eru fullorðnir 
einstaklingar sem gera íþróttirnar leiðinlegar þá er maður ekki að njóta sín 

 Fullorðnir gera íþróttirnar skemmtilegar með því að taka þátt í þeim með 
manni, brosa og veita manni ánægju með því. 

Það sem börnunum mislíkaði við íþróttirnar var til dæmis eftirfarandi: 

 Mér er illa við þrýstinginn sem sumir verða fyrir frá þjálfaranum eða þegar 
foreldrar þeirra vilja of mikið að þeir vinni 

 Öskur, því það lætur mann hugsa „oh, ég get ekki gert þetta“ og það setur 
mann í uppnám... það hrekur mann í burtu frá íþróttunum og gerir mann 
áhugalausan 

 Ég hef séð foreldra sem vilja svo mikið að börnin þeirra vinni að þeir fara að 
skipta sér algjörlega af leiknum 

Að lokum töluðu börnin um það hvernig þeim myndi líða án íþróttanna 

 Líf mitt væri ótrúlega leiðinlegt og ég myndi ekki hafa mikið að gera 

 Ef ég hefði ekki íþróttir í lífi mínu held ég að það væri litlaust og allir væru 
ótrúlega óheilbrigðir (Brackenridge og fleiri, 2010, bls. 24, þýðing höfundar). 

3 Aðferð og framkvæmd 

Tilgangur rannsóknarinnar er að skoða andlegt og kynferðislegt ofbeldi á meðal 

afreksbarna í fimm íþróttagreinum. Markmið rannsóknarinnar er einnig að leggja mat á 

það hvort að foreldrar hafi áhuga á að fá fræðslu um málefnið. Til þess að markmið 

rannsóknarinnar náist var megindleg netkönnun send út á foreldra barna á aldrinum 13-

17 ára, sem spila með yngri landsliðum í fimm íþróttagreinum. Fimleikasamband Íslands 

sendi rannsóknina ekki til þeirra foreldra fimleikabarna sem í úrtakinu voru.  

Megindlegar rannsóknaraðferðir hentuðu best fyrir þessa rannsókn þar sem að 

netkönnun myndi ná til sem flestra foreldra, enda mögulegt að foreldrar barna í 

landsliðum búi víðsvegar um landið. Með markmið rannsóknarinnar í huga telur 

rannsakandi það mikilvægt  að foreldrar barna í mismunandi íþróttagreinum taki þátt til 

að sem best mynd af raunveruleikanum náist. Til að það sé hægt þarf að senda 

spurningalista á breiðan hóp þar sem þátttakendur eru margir. 

Í eftirfarandi kafla verður aðferðafræði rannsóknarinnar gerð skil, rannsóknarspurningar 

rifjaðar upp, sagt frá undirbúningi rannsóknarinnar og framkvæmd hennar. 

Þátttakendahópnum verður gerð nánari skil og bæði gagnasöfnun og úrvinnslu lýst. Að 

endingu verður fjallað um þau siðferðislegu álitamál sem upp gætu komið í 

rannsóknarferlinu og niðurstöðum hennar. 

Eins og fram hefur komið byggist rannsóknin á eftirfarandi rannsóknarspurningum 

og er markmið hennar er að svara þeim. Rannsóknarspurningarnar eru:  

1. Hafa foreldrar vitneskju um að börn þeirra hafi orðið fyrir andlegu og/eða 

kynferðislegu ofbeldi í tengslum við íþróttaiðkun sína? 

2. Er þörf á fræðslu um andlegt og kynferðislegt ofbeldi til foreldra barna í 

íþróttum? 

3.1 Rannsóknarsnið 

Þessi rannsókn er unnin eftir megindlegum rannsóknaraðferðum. Ein opin spurning var í 

spurningalistanum sem var svo þemagreind eftir eigindlegum aðferðum þar sem 

fyrirbærafræði var höfð að leiðarljósi. Notast var við skýrandi raðsnið (e. explanatory 

sequential design) þar sem megindlegra gagna er aflað og þau greind (Sigurlína 

Davíðsdóttir og Anna Ólafsdóttir, 2013).  

Megindleg aðferðafræði fjallar um það þegar rannsakendur umbreyta gögnum í 

tölulegt form og nota það til tölfræðilegrar greiningar (Rubin og Babbie, 2012). Aðferðin 

notast við afleiðslu sem þýðir að rannsakandi leggur af stað með kenningu og lætur 

hana ráða hvað hann vill rannsaka, það er, rannsakandi veit fyrirfram að hverju hann 

ætlar að spyrja. Megindlegar aðferðir veita okkur yfirlit yfir veruleikann og margskonar 

samanburð, sem ekki fæst með eigindlegum aðferðum. Að sama skapi gera megindlegar 

aðferðir okkur kleift að draga ályktanir af stórum hóp út frá öðrum sem er minni. 

Megindlegar aðferðir gagnast vel þegar rannsakandi hefur hug á að alhæfa út frá úrtaki 

yfir á þýði, sem gert er ráð fyrir í þessari rannsókn. Sú forsenda sem þarf að vera til 

staðar svo að það sé mögulegt er að þýðið sé vel valið og að svarhlutfall sé ekki of lágt. 

Að sama skapi gagnast aðferðin vel til þess að rannsakandi öðlist heildaryfirlit yfir þann 

hóp sem verið er að skoða. Til að mynda er hægt að fá töluverðar upplýsingar með því 

að skoða meðaltal og staðafrávik. Þá vill rannsakandi fá lýsandi niðurstöður um úrtakið, 

það er að segja að eiginleikar hópsins komi fram sem gætu til dæmis verið kyn og aldur. 

Megindlegar rannsóknaraðferðir veita einnig ákveðna fjarlægð frá viðfangsefninu og 

veita ásamt því breiðari sýn en í eigindlegum aðferðum. Eigindlegar aðferðir lofa 

rannsakanda að skoða hluti nánar til að öðlast meiri dýpt um viðfangsefnið. Þar sem 

takmarkanir megindlegra aðferða eru einmitt það að komast á dýptina um efnið 

notaðist rannsakandi við eina opna spurningu sem er eigindleg með það að markmiði að 

fá meiri dýpt. Fyrirbærafræði er notuð til að koma auga á þemu í svörum þátttakenda til 

að lýsa reynslu þeirra (Sigríður Halldórsdóttir, 2013; Neuman, 2006; Sigurlína 

Davíðsdóttir, 2013).  

Réttmæti og áreiðanleiki eru mikilvæg hugtök í megindlegum rannsóknaraðferðum. 

Áreiðanleiki snýst um það að meta hvort niðurstöður rannsóknar yrðu þær sömu væri 

rannsóknin endurtekin, því meiri áreiðanleiki því betri er rannsóknin. Sé rannsókn 

réttmæt má gera ráð fyrir að áreiðanleiki hennar sé einnig hár. Aftur á móti er ekki hægt 

að segja að áreiðanleg rannsókn sé endilega réttmæt. Annarsvegar er fjallað um innra 

réttmæti (e. internal validity) og hinsvegar ytra réttmæti (e. external validity). Innra 

réttmæti kannar það hvort að mælingin sé að mæla það sem hún á að vera að mæla. 

Ytra réttmæti gefur rannsakanda í skyn hvort hægt sé að alhæfa útfrá þeim 

niðurstöðum sem fram koma (Neuman, 2006). 

Um er að ræða lýsandi rannsókn (e. non-experimental) þar sem leitast er við að lýsa 

ákveðnum þáttum en án þess að nokkurt inngrip sé gert í því sem á að mæla. Aðferðin 

gefur mikilvægar upplýsingar um það hvernig málum er háttað í raunveruleikanum 

(Yang og fleiri, 2010). Rannsóknin er hagnýt (e. applied research) þversniðsrannsókn (e. 

cross-sectional) þar sem að einungis er gerð mæling einu sinni á ákveðnu úrtaki og telst 

sem grunnrannsókn (Ragnheiður Harpa Arnardóttir, 2013). 

3.2 Undirbúningur og framkvæmd 

Undirbúningur rannsóknarinnar hófst í maí árið 2014 og stóð yfir allt fram til nóvember 

sama ár. Rannsakandi vann að rannsóknaráætlun og umsókn til Vísindasiðanefndar yfir 

sumarið. Skrif á fræðilega hluta rannsóknarinnar hófust sömuleiðis á þeim tíma sem lauk 

í lok nóvember. Þann 7. október 2014 lá leyfi Vísindasiðanefndar fyrir með 

tilvísunarnúmerinu VSNb201408008/03.07 en rannsakandi tilkynnti rannsóknina einnig 

til Persónuverndar samkvæmt lögum um persónuvernd og meðferð persónuupplýsinga 

nr. 77/2000 með staðfestingarnúmerinu S6923. 

3.3 Þátttakendur 

Þátttakendur í rannsókninni eru foreldrar barna í yngri landsliðum í handbolta, 

körfubolta, fótbolta, frjálsum og sundi. Upphaflega hugðist Fimleikasamband Íslands 

taka þátt en sendu ekki könnunina til foreldra. Færri þátttakendur svöruðu könnuninni 

en áætlað hafði verið í upphafi.  

Úrtakið náði yfir foreldra barna á aldrinum 13-17 ára.  Um er að ræða 165 foreldra 

sem fengu netkönnun senda í gegnum tölvupóst en 99 svöruðu könnuninni sem 

samsvarar 60% svarhlutfalli. Í 32,3% tilfella svaraði karlmaður könnuninni en í 66,7% 

tilfella var um konu að ræða. Meðalaldur svarenda var 37,5 ár en 46,5% svarenda var 45 

ára og yngri og 50,5% voru 45 ára og eldri. Þrír svarendur greindu ekki frá aldri sínum og 

skráðu jafnframt þrír einstaklingar fæðingarár barna sinna inn í staðinn.  

Rökin fyrir því að valdir eru foreldrar afreksbarna eru þau að erlendar rannsóknir 

hafa sýnt að afreksfólk sé líklegra til að verða fyrir ofbeldi í íþrótt sinni en þeir sem ekki 

ná eins langt (Brackenridge, 2010). Mikilvægt er að úrtakið sé nægjanlega stórt svo að 

það sé marktækt en að sama skapi þarf það að vera frá mismunandi hópum og var því 

ákveðið að leita til sex greina til að dreifa þýðinu. Um er að ræða markmiðsúrtak (e. 

purposive sampling) þar sem rannsakandi þarf að velja úrtakið eftir markmiðum 

rannsóknarinnar og gerir það eftir dómgreind sinni (Sigurlína Davíðsdóttir og Anna 

Ólafsdóttir, 2013).  

Forsenda fyrir þátttöku var sú að foreldrið ætti barn á aldrinum 13-17 ára sem hefði 

verið valið til að keppa fyrir Íslands hönd í yngra landsliði þess sérsambands sem við á. 

Rannsakandi leitaði til ÍSÍ sem sendi hvatningarbréf til þeirra sérsambanda sem um 

ræðir og hafði svo rannsakandi sjálfur samband við þau til þess að útskýra rannsóknina 

nánar. Sérsamböndin vildu öll taka þátt og hófu öflun netfanga þeirra foreldra sem féllu 

undir þær forsendur sem rannsakandi hafði sett fram. Að því loknu sendu öll 

sérsamböndin nema eitt rannsóknina og kynningarbréf út til foreldrahópanna sem í 

heildina voru 165 einstaklingar (sjá viðauka 1 og viðauka 2). 

3.4 Mælitæki 

Mælingatæki rannsóknarinnar er spurningalisti sem er hannaður af rannsakanda þar 

sem rannsóknarspurningar voru hafðar að leiðarljósi. Um er að ræða spurningalista sem 

inniheldur 28 spurningar og settur var inn í netkönnunarforritið Surveymonkey.net. 

Fremst í spurningalistanum skilgreindi rannsakandi andlegt ofbeldi, kynferðislegt 

ofbeldi, áhugamann í íþróttum og afreksbarn. Þetta var gert til þess að tryggja að 

svarendur hefðu sama skilning á hugtökunum til að auka réttmæti listans.  

 Hlekkur á rannsóknina var sendur til foreldranna og var litið svo á að viðkomandi 

hafi gefið upplýst samþykki með því að svara könnuninni. Svarendum var upphaflega 

gefinn viku frestur til þess að svara könnuninni, sem svo dróst þar sem að það tók 

mislangan tíma fyrir samböndin að senda listann út. Rannsakandi sendi út ítrekanir til 

sérsambandanna, sem brugðist var vel við, fyrir utan eitt sem getið hefur verið um.  

Spurningarnar voru ýmist lokaðar „já, nei eða ég er ekki viss“ spurningar eða opnar 

spurningar þar sem notast var við fimm punkta Likert kvarða, þar sem hver fullyrðing var 

metin á skalanum mjög sammála/mikilvægt – mjög ósammála/óþarft.  

Spurningalistinn skiptist í bakgrunnsspurningar, svo sem aldur, kyn og íþróttaiðkun 

foreldra, spurningar um íþróttaiðkun barnanna og upplifun foreldra af því hvort börn 

þeirra hafi orðið fyrir andlegu og/eða kynferðislegu ofbeldi innan íþrótta. 

Bakgrunnsspurningarnar um foreldrana sjálfa voru hugsaðar til þess að rannsakandi 

hefði yfirsýn yfir það hvort að munur væri á milli hópa, hvernig svörin skiptust, ásamt 

því að sjá hvort afreksmenn svöruðu öðruvísi en áhugamenn.  Að endingu var spurt um 

það hvort foreldrar hefðu vitneskju um að þau félög, sem barnið stundar íþróttina hjá 

vinni eftir siðareglum eða hvort þau bjóði upp á fræðslu um málefnið,  ásamt því að 

kanna áhuga fyrir fræðslu um andlegt og kynferðislegt ofbeldi hjá foreldrum. Nánar má 

skoða spurningalistann í viðauka 3. 

3.4.1 Forprófun mælitækja 

Spurningalistar hafa þá kosti sem mælingartæki að þeir safna fjölbreyttum gögnum á 

stuttum tíma. Sterk tengsl eru á milli þess sem fólk segist gera í könnuninni og því sem 

þau gera í raun og veru, því má segja að réttmæti slíkra kannana sé styrkur þeirra. 

Mikilvægt er að spurningar í spurningakönnun séu skýrar og skilmerkar svo að svarendur 

skilji hvað sé átt við með hverri spurningu fyrir sig. Því þurfa vinnubrögð að vera vönduð 

þegar slíkur listi er saminn. Því er mikilvægi forprófana á mælitækjum augljóst til þess að 

hægt sé að koma í veg fyrir galla (Rúnar Helgi Andrason, 2003; Þorlákur Karlsson, 2003).  

Þegar prófa á mælitæki eins og spurningalista, sem aldrei hefur verið notaður áður 

eða eftir breytingar á honum, er skynsamlegt að forprófa hann á nokkrum 

einstaklingum. Ýmsar aðferðir eru til við forprófun en það þykir æskilegt að fylgjast með 

einstaklingunum svara spurningalistanum, sé það við hæfi. Gott er að óska eftir því að 

einstaklingarnir greini frá öllu sem þeim finnst ekki við hæfi, óskýrt og/eða óþægilegt. 

Með því móti er hægt að laga það sem betur má fara og mögulega forprófa 

endurbættan spurningalista. Tryggja má vönduð vinnubrögð með því að framkvæma 

forprófun, fylgja gátlistum og sýna gætni. Með því móti er hægt að smíða mælitæki sem 

reynist áreiðanlegt (Þorlákur Karlsson, 2003). 

Með þetta að leiðarljósi vandaði rannsakandi vel til verks þegar spurningalistinn var 

saminn og fékk álit hjá öðrum fræðimönnum. Spurningalistinn var sendur til forprófunar 

til sex aðila, sem valdir voru með tilgangsúrtaki þar sem einstaklingar sem henta 

rannsókninni voru valdir. Tilgangur forprófunarinnar var að tryggja að spurningalistinn 

væri auðskiljanlegur og voru svarendur sérstaklega beðnir um að gera rannsakanda 

viðvart væri eitthvað sem væri óljóst eða ekki nægjanlega útskýrt. Rannsakandi fylgdist 

ekki með svörum þeirra og var þeim eytt strax eftir að forprófun lauk. Ein athugasemd 

kom fram eftir forprófunina, sem brugðist var við með því að bæta inn texta á undan 

spurningunum í listanum sjálfum til að skýra orðalag nánar. 

3.5 Gagnasöfnun og úrvinnsla 

Rannsakandi setti sig í samband við sérsamböndin eftir að þeim hafði borist bréf ÍSÍ. Var 

það gert til þess að þau gætu undirbúið þátttöku sína í rannsókninni með því að afla 

netfanga foreldranna ásamt því að senda þeim kynningarbréfið og hlekk á könnunina. 

Svör þátttakenda söfnuðust saman inn í gagnagrunn netkönnunarinnar, sem 

rannsakandi hafði greiðan aðgang að. Þann 9. október hófst fyrirlögnin á könnuninni og 

hafði það upphaflega verið áætlað að foreldrar hefðu viku til að svara en vegna tafa hjá 

sérsamböndunum á því að senda könnunina út var henni ekki lokað fyrr en 27. október 

þar sem að rannsakandi hafði beðið lengi eftir svörum frá Fimleikasambandinu en ekki 

fengið.  

Notast er við megindlegar rannsóknaraðferðir í úrvinnslu rannsóknarinnar. 

Tölfræðiforritið SPSS var notað til að vinna úr svörum þátttakenda en keyrðar voru út 

tíðnitöflur ásamt því að ákveðnar spurningar voru krosskeyrðar. Um lýsandi tölfræði er 

að ræða þar sem að tilgangur spurninganna er að skoða hver staðan er hjá úrtakinu 

hvað einstaka atriði varðar. Þá þemagreindi rannsakandi opna spurningu í könnuninni 

og dró út þau þemu sem stóðu upp úr. 

3.6 Styrkleikar og veikleikar rannsóknar 

Helsti styrkleiki rannsóknarinnar er sá að hún hefur ákveðið nýsköpunargildi, það er að 

segja, hún er fyrsta sinnar tegundar hér á landi eftir því sem rannsakandi best veit. 

Rannsóknin gefur ákveðna mynd af raunveruleikanum sem hægt er að byggja ofan á 

með frekari rannsóknum. Að sama skapi er það styrkleiki rannsóknarinnar að opna fyrir 

umræðu á jafn viðkvæmu málefni og raun ber vitni með það að markmiði að bæta 

íþróttaumhverfi barna í kjölfarið.  

Einn helsti veikleiki rannsóknarinnar er að úrtak hennar var of lítið til þess að hún sé 

marktæk. Því er ekki hægt að alhæfa um það að marktækur munur sé á milli hópa eins 

og rannsakandi hefði viljað. Gert var ráð fyrir því í upphafi að úrtakið væri rétt rúmlega 

200 manns en þar sem að Fimleikasambandið sendi ekki út spurningalistann varð það 

töluvert minna en áætlað var.  Þó gefur rannsóknin ákveðna mynd af raunveruleikanum 

þó að fáir einstaklingar séu á bak við hvert svar og hverja prósentutölu. 

Vísindasiðanefnd fór fram á að rannsakandi tæki tvær spurningar út úr 

spurningalistanum, ásamt því að taka fyrir það að rannsakandi myndi taka viðtöl við 

foreldrana samhliða spurningakönnuninni. Mat rannsakanda er að það hafi dregið úr 

dýpt rannsóknarinnar og mögulega gildi hennar þar með. 

Íþróttaiðkun var ekki skilgreind sérstaklega í upphafi spurningalistans. Veikir það 

rannsóknina á þann hátt að ekki er hægt að greina á milli þeirra, sem til dæmis 

stunduðu íþróttir sem áhugamál í líkamsræktarstöðvum og þeirra sem stunduðu þær 

sem áhugamál innan skipulagðrar starfsemi íþróttafélaga.  

3.7 Siðferðisleg álitamál 

Þegar vísindaleg rannsókn er gerð er mikilvægt að líta til fjögurra reglna er varða 

siðferðisleg álitamál rannsóknarinnar. Þessar fjórar reglur slá hring um þær siðareglur 

sem gilda um vísindarannsóknir og fjalla um virðingu, skaðleysi, velgjörðir og réttlæti. 

Fyrst bera að nefna sjálfræðisregluna (e. the principle of respect for autonomy), sem 

fjallar um virðingu fyrir manneskjunni og sjálfræði hennar. Mikilvægt er að einstaklingur 

sem tekur þátt í rannsókn veiti upplýst og óþvingað samþykki fyrir þátttöku sinni. Því er 

mikilvægt að kynningarbréf kynni rannsóknina vel fyrir þátttakanda og upplýsi hann að 

honum sé frjálst að hafna þátttöku eða hætta þátttöku hvenær sem er, ásamt því að 

svara ekki einstaka spurningum kjósi hann að gera það. Skaðleysisreglan (e. the principle 

of non-maleficence) fjallar um það að rannsakandi skuli forðast að valda þátttakendum 

skaða. Höfundur þarf að ganga úr skugga um að áhættan sé takmörkuð og að sá 

ávinningur sem rannsóknin hefur fyrir þátttakendur sé réttlætanleg. Það að láta gott af 

sér leiða er inntak velgjörðarreglunnar (e. the principle of beneficence) og að 

rannsakandi kjósi að fara þær leiðir sem valda sem minnstum fórnum. Rannsakanda ber 

að framkvæma einungis rannsóknir sem bæta hag mannkynsins þegar öllu er á botninn 

hvolft. Að endingu er það réttlætisreglan (e. the principle of justice), sem segir að allir 

skuli standa jafnir andspænis þeim ávinningum sem rannsóknin hefur (Sigurður 

Kristinsson, 2013). 

Í þessari rannsókn fengu bæði sérsamböndin og þátttakendur í rannsókninni send 

kynningarbréf þar sem rannsókn var lýst. Þar var jafnframt tekið fram að viðtakanda 

bréfsins væri frjálst að taka þátt og að hann þyrfti ekki að svara öllum spurningum, allt 

til þess að tryggja að sjálfræðisreglunni væri framfylgt. Litið var á að þátttaka í 

könnuninni gilti sem upplýst samþykki foreldrisins. Sótt var um leyfi til 

Vísindasiðanefndar, þar sem að farið var gaumgæfilega yfir mögulega skaðsemi 

rannsóknarinnar fyrir þátttakendur og var ,eins og getið hefur verið, meðal annars óskað 

eftir því af nefndinni að tvær spurningar yrðu teknar út þar sem þær þóttu ekki í 

samræmi við skaðsemisregluna. Þá mun sálfræðiaðstoð fyrir þátttakendur vera tryggð 

komi upp sú staða að einhver þurfi á slíkri aðstoð að halda.  Rannsóknin er framkvæmd 

með samfélagslega hagsmuni í huga og með það að markmiði að bæta íþróttastarf enn 

betur, sem er það sem velgjörðarreglan fjallar um. Ávinningur rannsóknarinnar er í formi 

hugsanlegrar fræðslu síðar meir og mun rannsakandi gera allt sem í hans valdi stendur 

til þess að gæta þess að réttlætisreglunni verði framfylgt.  

Rannsóknin krafðist ekki leyfis frá Persónuvernd, þar sem ekki er um 

persónugreinanleg gögn að ræða, aftur á móti var rannsóknin tilkynnt til 

Persónuverndar. Einnig voru Vísindasiðareglur Háskóla Íslands hafðar til hliðsjónar.  

Rannsakandi telur mikilvægt að fram komi að hann sjálfur var afreksbarn í íþrótt 

sinni og keppti í öllum landsliðum þess sérsambands sem íþróttagreinin náði til, allt upp 

í A-landslið. Sú tenging ásamt upplifunum rannsakanda á þeim tíma gætu haft áhrif á 

það hvernig rannsakandi túlkar þau gögn sem í rannsókninni eru.  

4 Niðurstöður 

Í þessum kafla verða niðurstöðum rannsóknarinnar gerð skil. Niðurstöður miðast við 

svörun þátttakenda við netkönnun, sem þeim barst í tölvupósti. Byrjað verður á að lýsa 

þeim gögnum sem lágu fyrir, ásamt bakgrunni þeirra sem þátt tóku í rannsókninni. Að 

því loknu verður upplifun foreldra á andlegu og kynferðislegu ofbeldi útlistuð þar sem 

dregnar verða upp ýmsar niðurstöður spurningakönnunarinnar. Þá mun rannsakandi 

greina frá niðurstöðum á viðhorfi þátttakenda til fræðslu um andlegt og kynferðislegt 

ofbeldi.  

4.1 Bakgrunnsspurningar 

Foreldrar voru spurðir um kyn og aldur, ásamt því hvort að þeir hafi sjálfir stundað 

íþróttir, hve lengi og hvort þeir hafi verið áhugamenn eða afreksmenn.  

Tafla 8. Íþróttaiðkun foreldra 

Stundaðir þú íþróttir? (%) 

Já 87,9 

Nei 10,1 

Svarar ekki 2 

    

Á hvaða stigi varst þú sem íþróttamaður? (%) 

Afreksmaður 21,2 

Áhugamaður 66,7 

Svarar ekki 12,1 

    

Hve lengi stundaðir þú íþróttir (%) 

1-5 ár 21,2 

6-10 ár 14,1 

11-15 ár 14,1 

16 ár eða lengur 38,4 

Svarar ekki 12,1 

 

Samkvæmt töflu 8 má sjá að meirihluti foreldra stunduðu íþróttir og í 16 ár eða 

lengur. Þá var töluverður meirihluti þeirra foreldra sem stunduðu íþróttir áhugamenn.  

Mynd 1. Vikulegar æfingar barnanna 

 

Mynd 2. Lengd æfinga hjá börnunum 

 

Spurt var sérstaklega um íþróttaiðkun barna, þar sem rannsóknir hafa bent til þess 

að afreksbörn æfi gjarnan meira en önnur börn. Niðurstöður sýndu að stærsti hópur 

barnanna æfðu sex til sjö sinnum í viku. Algengast var að börnin æfi í eina til tvær 

klukkustundir í senn. Sjá nánar á myndum 1 og 2.  

Foreldrar voru spurðir um áhuga þeirra á íþróttaiðkun barnsins en 87,9% sögðust 

vera mjög áhugasamir og 8,1% áhugasamir. 4% þátttakenda svöruðu ekki spurningunni.  

4.2 Upplifun foreldra á andlegu og kynferðislegu ofbeldi 

Tafla 9. Tíðnitafla 

Barnið mitt er í hættu á að verða fyrir andlegu ofbeldi (%) 

Mjög sammála 
   

1 

Sammála 
    

8,1 

Hvorki né 
    

19,2 

Ósammála 
   

37,4 

Mjög ósammála 
   

29,3 

Svarar ekki 
   

5,1 

            

Ég þekki þjálfara barnsins míns vel   (%) 

Mjög sammála       25,3 

Sammála 
    

37,4 

Hvorki né 
    

23,2 

Ósammála 
   

7,1 

Mjög ósammála 
   

3 

Svarar ekki       4 

 
 

Fram kemur í Töflu 9 að flestir foreldrar töldu að börnin þeirra væru örugg innan 

íþrótta eða 85,3%. 66,7% foreldra voru í heildina ósammála því að barn þeirra væri í 

hættu. Þá svaraði meirihluti foreldra því að þau séu mjög sammála eða sammála að þeir 

þekki þjálfara barns síns vel. 10,7% foreldra, sem æfðu sjálfir íþróttir sögðu barn sitt 

vera í hættu en enginn þeirra sem ekki stundaði sjálfur íþróttir svaraði spurningunni 

játandi. Af þeim foreldrum sem sjálfir voru afreksmenn í íþróttum voru 2%, sem sögðust 

vera sammála því að barn þeirra væri í hættu á að verða fyrir andlegu og/eða 

kynferðislegu ofbeldi innan íþrótta, en 13,2% þeirra voru aftur á móti ósammála. 7,1% 

áhugamanna voru sammála fullyrðingunni en 47,5% ósammála.  

Mynd 3. Eru siðareglur í íþróttafélagi barnsins þíns? 

 

Eins og fram kemur á Mynd 3 svaraði meirihluti foreldra því játandi að íþróttafélag 

barnsins síns hafi undir höndum siðareglur. Töluvert var um það að foreldrar væru ekki 

alveg með það á hreinu hvort að siðareglur væru til staðar eða ekki.  

Tafla 10. Tíðnitafla 

Ég tel þjálfunaraðferðir þjálfara barnsins míns ámælisverðar       (%) 

Mjög sammála 
     

2 

Sammála 
      

4 

Hvorki né 
      

6 

Ósammála 
     

33,3 

Mjög ósammála 
     

49,5 

Svarar ekki 
     

5,1 

Ég upplifi að þjálfari barnsins míns beiti það hörku á æfingum og í keppni    (%) 

Mjög sammála 
     

1 

Sammála 
      

3 

Hvorki né 
      

13,1 

Ósammála 
     

40,4 

Mjög ósammála 
     

36,4 

Svarar ekki 
     

6,1 

Barnið mitt hefur verið niðurlægt af þjálfara sínum        (%) 

Mjög sammála 
     

3 

Sammála 
      

7,1 

Hvorki né 
      

6,1 

Ósammála 
     

34,3 

Mjög ósammála 
     

44,4 

Svarar ekki           5,1 

 

Þegar þjálfunaraðferðir barnanna voru skoðaðar kom í ljós að 5% svarenda töldu 

þær fela í sér andlegt ofbeldi, tekið skal fram að um 5 einstaklinga var að ræða. Stór 

meirihluti var aftur á móti ósammála. Þá töldu meirihluti foreldra þjálfunaraðferðir 

þjálfarans ekki vera ámælisverðar eða að þjálfari beiti börnin hörku. Af þeim foreldrum 

sem sjálfir voru afreksmenn voru 5,3% sammála því að þjálfunaraðferðir þjálfara 

barnsins væru ámælisverðar og 5,3% hvorki sammála né ósammála.  Aftur á móti voru 

6,1% þeirra, sem voru áhugamenn sammála en 4,6% hvorki sammála né ósammála.  

10.1% svarenda sögðu barn sitt hafa verið niðurlægt af þjálfara sínum og þá svöruðu 

14,1% þeirra að barn þeirra hafi orðið fyrir andlegu ofbeldi innan íþróttar sinnar. 5.3% 

foreldra, sem sjálfir voru afreksmenn, töldu barn sitt hafa verið niðurlægt af þjálfara 

sínum en 13,8% þeirra sem voru áhugamenn töldu svo vera. Þá sögðust 10,5% 

afreksforeldra hvorki vera sammála né ósammála spurningunni á móti 4,6% 

áhugamanna.  Flestir voru ósammála því að barn þeirra sé beitt hörku af hendi þjálfara á 

æfingum eða í keppni. Fleiri foreldrar sem voru áhugamenn voru sammála 

staðhæfingunni en þeir sem voru afreksmenn, eða 4,7% áhugamanna á móti 0% 

afreksmanna. 21,1% afreksmanna var hvorki sammála né ósammála fullyrðingunni en 

12,5% áhugamanna svöruðu á þann veg. 

6,4% kvenna voru ýmist mjög sammála eða sammála því að þjálfari beitti hörku á 

æfingum eða í keppni. Enginn karlmaður var sammála þeirri staðhæfingu. Jafnframt 

voru fleiri konur en karlar sammála því að barn þeirra hafi verið niðurlægt af þjálfara 

sínum.  Niðurstöður má skoða nánar í töflu 10. 

Mynd 4. Mismunandi upplifun kynjanna á þjálfunaraðferðum 

 

Fleiri konur en karlar töldu að þjálfunaraðferðir þjálfara feli í sér andlegt ofbeldi eins 

og sjá má á mynd 4.  

6% þeirra foreldra sem sjálfir stunduðu íþróttir telja þjálfunaraðferðir barns síns fela 

í sér andlegt ofbeldi. Enginn þeirra sem ekki stunduðu íþróttir sjálfir sögðu þjálfarann 

beita andlegu ofbeldi. Þá sögðu 11,9% foreldra sem sjálfir stunduðu íþróttir að barn þess 

hafi verið niðurlæt af þjálfara sínum. Foreldrar sem stunduðu áhugaíþróttamennsku 

voru í 7,7% tilvika sammála því að þjálfunaraðferðir þjálfarans fælu í sér andlegt ofbeldi 

en enginn af þeim sem voru afreksmenn. Hins vegar voru 94,7% afreksmanna ósammála 

þeirri fullyrðingu.  

Mynd 5. Munur á svörum kynja um vitneskju á andlegu ofbeldi 

 

94,9% svarenda sögðust ekki vita til þess að barnið hafi orðið fyrir kynferðislegu 

ofbeldi innan íþróttar sinnar en 5,1% svöruðu ekki spurningunni, eins og sjá má á mynd 

5. 36,4% þátttakenda voru ósammála því að þjálfunaraðferðir þjálfara barns þeirra færu 

í sér andlegt ofbeldi og voru 45,5% svarenda mjög ósammála þeirri fullyrðingu. Einungis 

1% svarenda voru mjög sammála og 4% sammála. 8,1% svöruðu hlutlaust og 5,1% 

svöruðu ekki spurningunni.  

14,1% foreldra sögðust vita til þess að barn sitt hafi orðið fyrir andlegu ofbeldi innan 

íþróttar sinnar, 74,7% svöruðu neitandi. 6.1% þátttakenda voru ekki vissir og 5.1% 

svöruðu ekki spurningunni. Þá svöruðu 16,7% karlar spurningunni játandi á móti 14,3% 

kvenna. Mynd 5 útskýrir nánar mun á svörum kynjanna. 15,4% foreldra, sem voru 

áhugamenn vissu til þess að barn þeirra hafi orðið fyrir andlegu ofbeldi innan íþrótta og 

10,5% þeirra sem voru afreksmenn. 9,2% áhugamanna og enginn afreksmanna voru 

óvissir. 

Mynd 6. Vitneskja um andlegt ofbeldi borin saman við það hvort foreldri þekkir þjálfara 

 

Borin voru saman svör foreldra um það hvort þau álíti sig þekkja þjálfara barna sinna 

við svör um það hvort þau viti til þess að barn þeirra hafi orðið fyrir andlegu ofbeldi. Eins 

og sjá má á mynd 6 vissu þeir sem töldu sig þekkja þjálfarann síður að barn þeirra hefði 

orðið fyrir andlegu ofbeldi.  

14,3% foreldra sem sjálfir stunduðu íþróttir sögðust vita til þess að barn þeirra hafi 

orðið fyrir andlegu ofbeldi innan íþróttanna á móti 20% þeirra sem ekki stunduðu 

íþróttir.  

Mynd 7. Ef barn mitt yrði fyrir andlegu eða kynferðislegu ofbeldi í íþrótt sinni myndi það segja 
frá því? 

 

Foreldrar voru spurðir út í það hvort að þeir teldu að barn sitt myndi segja frá því ef 

að það yrði fyrir andlegu og/eða kynferðislegu ofbeldi og voru 34,3% mjög sammála 

þeirri fullyrðingu og 4% ósammála, eins og sjá má á mynd 7.  

 

 

Mynd 8. Ef ég kvarta undan þjálfunaraðferðum þjálfara barnsins míns mun það bitna á 
barninu 

 

20,2% foreldra sem voru mjög sammála eða sammála því að ef þau kvörtuðu undan 

þjálfunaraðferðum þjálfara barnsins en meirihluti var þó ósammála því, eins og sjá má á 

mynd 8. 

Stór hluti svarenda taldi sig þekkja þau einkenni sem oft koma fram hjá þolendum 

andlegs og kynferðislegs ofbeldis. Af þeim 94 sem svöruðu spurningunni voru 8.1% mjög 

sammála, 40% voru sammála og 33,3% hvorki sammála né ósammála. 12,1% voru 

ósammála fullyrðingunni  og aðeins 1% mjög ósammála.  

Þátttakendur voru spurðir opinnar spurningar um það hve langt foreldrar teldu að 

börn þeirra myndu ganga til að ná markmiðum sínum í íþróttinni. 79 af 99 svarendum 

svöruðu spurningunni. Svörin voru þemagreind í eftirfarandi þemu. 

 Að skynsemismörkum: margir foreldrar töldu að börnin myndu ganga langt en 

þó innan skynsemismarka. Eitt foreldri sagði til að mynda „ég tel að barnið 

mitt muni fara langt en samt innan skynsamlegra marka. Réttlætiskenndin er 

mikil hjá barninu“. Annað foreldri sagði „Mjög langt, þó innan skynsamlegra 

marka.. vona ég“.  

 Mjög langt: það voru allmargir sem töldu að börnin myndu ganga mjög langt 

til að ná markmiðum sínum. Sem dæmi svaraði eitt foreldrið „Alla leið“ og 

töluvert stór hluti af svörunum innihélt „mjög langt“.  

 Æfa aukalega: margir foreldranna töldu að barnið þeirra myndi vera tilbúið til 

að æfa aukalega en að það myndi ekki láta ósanngirni yfir sig ganga.  

 

Heilt yfir virtust foreldrar telja að börnin séu tilbúin til að ganga langt til þess að ná 

markmiðum sínum, en þó ekki það langt að þau láti misbjóða sér.  

Hér má sjá nokkur dæmi um svör foreldra við spurningunni: 

Strákurinn minn varð fyrir einelti af hendi þjálfara síns fyrir 2 árum síðan, vegna 

þess að hann tók upp hanskann fyrir aðra. Hann minnkaði æfingarálagið nú í haust, 

þar sem það var ætlast til of mikils af honum strax, hann æfir tvær íþróttagreinar. 

Þjálfarar hans í dag eru góðir að því er ég best veit. Hann myndi því aldrei láta bjóða 

sér einhverja vitleysu sem hann teldi sjálfur ekkert vit í, er frekar skynsamur og 

fastur á sínu. 

Mjög langt það mætti vera óháður aðili innan félagsins t.d. sálfræðingur sem 

krakkarnir gætu leitað til ef eitthvað er að angra þau þetta finnst mér að ætti að 

vera skilda hjá öllum íþróttafélögum menntaður einstaklingur á launum. 

Myndi ganga frekar langt, þar sem þjálfari er alltaf ákveðin fyrirmynd hjá mínu 

barni, en samt eru sett ákveðin mörk. Lenti í því í fyrra að þjálfari beitti, eins og mín 

skilgreining er, andlegu ofbeldi. Strákurinn hélt sínu striki og lét viðkomandi ekki ná 

tökum á sér, en þetta braut hann niður smám saman. Við tókum eftir atgervi var 

annað og hann var sár. Strákur fór í annað lið, líður betur og maður finnur mikinn 

mun á andlegri líðan. 

Hún gengur langt, en er samt mjög ákveðin hvað hún vill og fer eftir því. Hef sjálf 

hvatt hana mikið til þess að hugsa hvernig henni líður og hvað hún vill ekki bara 

sem þjálfarinn vill. Hún er orðin flink í því. 

„Nokkuð langt. Barnið vill ná árangri og treysti þjálfaranum sínum fullkomlega“. 

„Hún er til í að æfa aukalega og taka uppbyggilegri gagnrýni“. 

4.3 Fræðsla 

Önnur rannsóknarspurning verkefnisins var að kanna eftirspurn eftir fræðslu um andlegt 

og kynferðislegt ofbeldi hjá foreldrum. Í upphafi þessa hluta spurningakönnunarinnar 

var kannað hvort foreldrar vissu til þess að þjálfarar barna þeirra fái fræðslu um ofbeldi 

gegn börnum og unglingum. Niðurstaðan var sú að 19,2% af þeim 91, sem svöruðu 

spurningunni sögðu að svo væri. 24,2% svöruðu spurningunni neitandi, en 48,5% voru 

ekki viss hvort að svo væri. 8% svarenda svaraði ekki spurningunni.  

Mynd 9. Hefur þú fengið fræðslu um ofbeldi, andlegt eða kynferðislegt, innan íþrótta? 

 

Spurt var um fræðslu til foreldra um andlegt eða kynferðislegt ofbeldi innan íþrótta. 

91 einstaklingur svaraði spurningunni af þeim 99 sem þátt tóku. Mikill meirihluti hafði 

ekki fengið fræðslu um slíkt ofbeldi, eins og sjá á mynd 9. 

 

 

Mynd 10. Hversu mikilvæg er fræðsla innan íþrótta um ofbeldi? 

 

Spurt var hve mikilvæg fræðsla um andlegt og kynferðislegt ofbeldi væri fyrir 

foreldra. Niðurstöður sýndu að nánast allir sem svöruðu töldu hana mikilvæga eða 

91,4%, en enginn taldi fræðsluna vera óþarfa eða mjög óþarfa, eins og sjá má á mynd 

Mynd 11. Þörf fyrir fræðslu um ofbeldi á milli hópa afreks- og áhugamanna 

 

Þegar svörun afreksmanna og áhugamanna var skoðuð sérstaklega kom í ljós að mun 

fleiri áhugamenn töldu vera þörf á fræðslu um ofbeldið fyrir foreldra. Enginn taldi slíka 

fræðslu vera óþarfa, eins og sjá má á mynd 11.  

Mynd 12. Mikilvægi fræðslu um ofbeldi á milli hópa afreks- og áhugamanna 

Athyglisvert er að sjá að mun fleiri foreldrar sem sjálfir voru áhugamenn telja 

fræðslu vera mikilvæga en þeir sem voru afreksmenn. Enginn svaraði því að fræðsla væri 

óþörf, eins og sjá má á mynd 12.  

 

Tafla 11. Tíðnitöflur 

Fræðsla um ofbeldi innan íþrótta myndi gagnast mér í því að vernda  
barn mitt í íþróttum? (%) 

Mjög sammála 30,3 

Sammála 
 

46,5 

Hvorki né 
 

12,1 

Ósammála 2 

Mjög ósammála 0 

Svarar ekki 9,1 

      

Fræðsla til þjálfara um ofbeldi innan íþrótta myndi draga úr  
líkum á að þjálfari myndi beita iðkendur ofbeldi (%) 

Mjög sammála 50,5   

Sammála 
 

34,3 

Hvorki né 
 

5,1 

Ósammála 1 

Mjög ósammála 0 

Svarar ekki 9,1 

 

Samkvæmt svörum foreldra virtist meirihluti þeirra vera sammála því að fræðsla um 

andlegt og kynferðislegt ofbeldi myndi gagnast þeim við að vernda barn sitt. Þetta á 

einnig við um fræðslu til þjálfara. Foreldrar virðast hafa trú á því að fræðsla um andlegt 

og kynferðislegt ofbeldi til þeirra muni draga úr líkum á því að hann beiti iðkendur sína 

ofbeldi. Nánar er fjallað um þetta í töflu 11.  

Mynd 13. Ef boðið yrði upp á fræðslu um ofbeldi innan íþrótta myndi foreldrar nýta sér slíka 
fræðslu? 

 

Að lokum var spurt um það hvort að foreldrar myndu nýta sér slíka fræðslu væri hún 

í boði. Mikill meirihluti myndi nýta sér fræðsluna en áhugavert var að sjá að 10,1% voru 

óvissir. Þetta má sjá nánar á mynd 13.  

Mynd 14. Munur á milli hópa um hvort þeir myndu nýta sér fræðslu um ofbeldi 

 

Mun fleiri áhugamenn sögðu að þeir myndu nýta sér slíka fræðslu væri hún í boði en 

þeir svara einnig í meiri mæli að þeir séu óvissir en þeir sem voru afreksmenn, eins og 

sjá má á mynd 14.  

 

 

Mynd 15. Mat á því að barn sé í hættu á að verða fyrir ofbeldi eftir því hvort foreldri hafi 
fengið fræðslu 

 

Þegar borin voru saman svör foreldra um það hvort þeir hafi fengið fræðslu um það 

hvort að þeir teldu börn sín vera í hættu á að verða fyrir andlegu og/eða kynferðislegu 

ofbeldi innan íþrótta kom í ljós að meirihluti taldi svo ekki vera. Eins og sjá má á mynd 

16,2 

1 

55,6 

9,1 

0

20

40

60

80

100

Já Ég er ekki viss

(%) 

Myndir þú nýta þér fræðslu væri hún í boði? 

Á hvaða stigi varst þú sem íþróttamaður? 

Afreksmaður Áhugamaður

4,8 

28,6 
23,8 

42,9 

1,5 

10,4 

16,4 

46,3 

25,4 

33,3 33,3 33,3 

0

10

20

30

40

50

Mjög sammála Sammála Hvorki né Ósammála Mjög ósammála

(%) 

Barnið mitt er í hættu á að verða fyrir andlegu og/eða kynferðislegu 
ofbeldi innan íþrótta 

Hefur þú fengið fræðslu? 

Já ég hef fengið fræðslu Nei ég hef ekki fengið fræðslu Ég er ekki viss



71 

15 töldu flestir börn sín ekki vera í hættu sem ekki höfðu fengið fræðslu. Aftur á móti 

töldu 8,1% þeirra sem ekki höfðu fengið fræðslu börn sín vera í hættu innan íþrótta. Af 

þeim sem höfðu fengið fræðslu var aðeins 1%, sem taldi barn sitt vera í hættu innan 

íþrótta en 14,2% sögðu að svo sé ekki. Svipaðar niðurstöður fengust þegar bornar voru 

saman upplifun foreldra af því hvort foreldrar töldu barn sitt hafa verið niðurlægt af 

þjálfara sínum og hvort þeir hafi fengið fræðslu. Af þeim sem ekki höfðu fengið fræðslu 

voru 13,4% svarenda sammála því að barn þeirra hafi verið niðurlægt af þjálfara sínum. 

Aftur á móti voru 4,8% þeirra sem höfðu fengið fræðslu sammála því að barn þeirra hafi 

orðið fyrir niðurlægingu af hendi þjálfara síns. Stærsti hluti þeirra sem ekki voru vissir 

um að hafa fengið fræðslu svaraði staðhæfingunni neitandi eða þrír einstaklingar.  

 
 

 

Mynd 16. Vitneskja um andlegt ofbeldi eftir því hvort foreldri hafi fengið fræðslu 

 

Mynd 16 lýsir því hvernig foreldrar, sem höfðu fengið fræðslu svöruðu því hvort þau 

viti til þess að barn þeirra hafi orðið fyrir andlegu ofbeldi innan íþrótta. 12,1% þeirra 

sem ekki höfðu fengið fræðslu sögðust vita til þess að barn þeirra hafi orðið fyrir 

andlegu ofbeldi innan íþrótta á móti 2% þeirra sem höfðu fengið fræðslu. 49,5% 

svarenda sem ekki höfðu fengið fræðslu svöruðu því neitandi að þau viti til þess að barn 

þeirra hafi orðið fyrir ofbeldi á móti 19,2% þeirra sem höfðu fengið fræðslu. 

5 Umræða 

Markmið rannsóknarinnar var að kanna hvort foreldrar hafi vitneskju um að barn þeirra 

hafi verið beitt andlegu og/eða kynferðislegu ofbeldi innan íþrótta, ásamt því að leggja 

mat á það hvort að grundvöllur sé fyrir fræðslu um efnið fyrir foreldra. Markmiðið var 

að opna á umræðu og takast á við mögulegt ofbeldi innan íþróttahreyfingarinnar. Í 

þessum kafla verður leitast við að uppfylla þessi markmið, ásamt því að svara þeim 

rannsóknarspurningum sem lagðar voru fram í upphafi rannsóknarferlisins. Að auki mun 

rannsakandi tengja saman fræði og niðurstöður og draga ályktanir út frá niðurstöðum 

og því sem fræðin segja. 

5.1 Andlegt og kynferðislegt ofbeldi í íþróttum  

Niðurstöður rannsóknarinnar sýndu fram á að foreldrar höfðu í 14,1% tilfella vitneskju 

um að barn þeirra hafi orðið fyrir andlegu ofbeldi innan íþrótta. Ekkert foreldri vissi til 

þess að barn þess hafi orðið fyrir kynferðislegu ofbeldi innan íþrótta. Foreldrar virðast 

hafa vitneskju um andlegt ofbeldi gegn barni sínu innan íþrótta. Þessar niðurstöður 

styðja þær niðurstöður sem erlendir rannsakendur hafa komist að, að andlegt ofbeldi sé 

algengasta form ofbeldis innan íþrótta (Stirling og Kerr, 2014a). Erlendar rannsóknir hafa 

einnig sýnt að afreksíþróttafólk segir frekar frá ofbeldisfullum þjálfunaraðferðum enda 

virðast aðferðir þjálfara breytast eftir því sem geta íþróttamannanna verður meiri 

(Gervis, 2012). Niðurstöður þessarar rannsóknar sýndu að meirihluti foreldra töldu að 

þjálfunaraðferðir barna þeirra innihaldi ekki andlegt ofbeldi. Þó vissu 14,1% svarenda til 

þess og 6% voru ekki vissir. 

 Það vakti athygli rannsakanda að svör foreldra voru ólík eftir því hvort að foreldrið 

sjálft var afreksíþróttamanneskja eða áhugamaður. Þeir foreldrar sem sjálfir voru 

afreksmenn virtust síður telja að þjálfunaraðferðir þjálfara barna þeirra innihaldi andlegt 

ofbeldi. Eins vissu fyrrum afreksmenn síður til þess að barn þeirra hafi orðið fyrir 

andlegu ofbeldi innan íþrótta en þeir foreldrar sem sjálfir voru áhugamenn. Erlendar 

rannsóknir hafa sýnt að hegðan þjálfara virðist breytast til hins verra eftir að iðkandi fær 

þá skilgreiningu að vera afreksmaður (Gervis, 2012). Rannsóknir benda einnig til að 

uppbygging íþrótta felst meðal annars í því að íþróttamenn eiga að hlýða fyrirmælum og 

að haga tilfinningasemi eftir því sem eðlilegt þykir innan íþróttanna (Sinden, 2014b). Sú 

þjálfun sem inniheldur andlegt ofbeldi og fer fram á afreksmannastigi virðist vera 

samþykkt, sem nauðsynlegur hluti af þjálfunarferlinu og eru iðkendur þá enn grunlausir 

um ofbeldið (Stirling og Kerr, 2014a). Bent hefur verið á að stöðlun tilfinninga innan 

íþrótta sé raunveruleiki og að neikvæðar tilfinningar séu í raun eðlilegar og að iðkandi 

eigi því að harka af sér komi eitthvað upp á. Andlegt ofbeldi er því oft staðlað sem hluti 

af íþróttaumhverfinu (Sinden, 2010). Rannsakandi veltir fyrir sér hvort að þetta geti 

skýrt þann mun á svörum foreldra sem sjálfir voru afreksmenn, það er að segja að 

samkvæmt þeirra bestu vitund sé vald, harka og stöðlun tilfinninga partur af því að vera 

í íþróttum og að einstaklingur þurfi bara að harka það af sér. Sinden (2010) segir að 

afreksíþróttafólk staðli gjarnan tilfinningar sínar að þeim viðmiðum sem sett eru um 

góðan, andlegan styrk. Kenningar Foucault (1977) um vald tengjast þessari stöðlun 

tilfinninga en Foucault segir að máttur refsinga hvetji til þess að ströngu vinnusiðferði sé 

hlýtt og þar með verði hlýðnir einstaklingar til. Hægt er að velta því upp hvort að þetta 

eigi við um þá foreldra, sem sjálfir voru afreksíþróttamenn og æfðu jafnvel við slíkar 

aðstæður sjálfir. Telja þeir það þá jafnvel eðlilegan hluta af íþróttaiðkun?  

Þrátt fyrir að rannsóknarspurningarnar hafi ekki beint snúið að því, telur rannsakandi 

mikilvægt að fjallað sé um þennan mun sem er á foreldrum sem sjálfir voru afreksmenn 

og þeirra sem voru áhugamenn. Svör afreksforeldra virðast bæði vera ólík hinum 

hópnum, en jafnframt virðist vera ósamræmi í þeim. Til að mynda sögðu 10,5% 

afreksforeldra að þau hafi vitneskju um að barn þeirra hafi orðið fyrir andlegu ofbeldi 

innan íþróttar sinnar. Þrátt fyrir það var enginn þeirra sem taldi þjálfunaraðferðir 

innihalda andlegt ofbeldi. Aftur á móti voru 5,3% þeirra sammála eða mjög sammála því 

að þjálfunaraðferðir þjálfara séu ámælisverðar. Enginn var sammála því að barn þeirra 

sé beitt hörku á æfingum eða í keppni, en 5,3% voru þó sammála því að barn þeirra hafi 

verið niðurlægt af þjálfara sínum. Tekið skal fram að fá svör voru á bak við hverja 

prósentu og því er ekki hægt að alhæfa út frá þessum niðurstöðum, en þó gefur þetta 

ákveðna mynd, sem hægt er að velta fyrir sér. Að sama skapi gætu spurningarnar verið 

villandi á þann hátt að fólk hafi ekki áttað sig á því hvaða þjálfara þau áttu að miða við 

þegar spurningum var svarað og hafi þá jafnvel ekki svarað öllu játandi þar sem ekki allir 

þjálfarar barnanna hafa beitt ofbeldi. Engu að síður má velta því upp hvort að sýn 

foreldra sem sjálfir stóðu í þeim sporum sem börnin eru í núna séu lituð af því sem upp 

hefur verið talið.  

Meirihluti foreldra sögðust ýmist vera mjög áhugasamir eða áhugasamir um 

íþróttaiðkun barns síns. Celia Brackenridge (1997) hefur sett fram kenningar um það að 

áhugaleysi foreldra geti verið einn af áhættuþáttum kynferðisofbeldis gegn börnum í 

íþróttum. Þrátt fyrir að rannsókn Brackenridge sé komin til ára sinna er ekkert sem 

bendir til þess að nýlegar rannsóknir kollvarpi þeim kenningum sem settar eru þar fram 

og eru þær því enn í fullu gildi. Því má velta því fyrir sér að mikill áhugi foreldra á 

íþróttaiðkun barns stuðli að því að barn verði síður fyrir kynferðislegu ofbeldi innan 

íþrótta. Eins má ætla að andlegur stuðningur foreldra sé meiri eftir því sem áhugi þeirra 

á íþróttaiðkun er meiri. Þó má hafa það í huga að foreldrum er ekki endilega fyllilega 

ljóst hvort að barn þeirra hafi í raun og veru orðið fyrir kynferðislegu ofbeldi innan 

íþrótta þar sem börn segja ekki endilega frá slíku. Meirihluti foreldra, sem könnuninni 

svöruðu, töldu að barn þeirra myndi segja frá yrði það fyrir ofbeldi innan íþrótta. Eins og 

rannsóknir Bryndísar Bjarkar (2011) og Hrefnu Ólafsdóttur (2011) benda til er 

kynferðislegt ofbeldi gegn börnum algengt. Þar kemur fram að fjórðungur unglinga 

segist hafa orðið fyrir einhverskonar kynferðislegu ofbeldi fyrir 18 ára aldur. Jafnframt 

að ein af hverjum fimm stúlkum og einn af hverjum tíu drengjum hafi orðið fyrir 

kynferðislegu ofbeldi. Út frá þeim tölum veltir rannsakandi því fyrir sér hvort að það geti 

verið að börn þátttakenda segi foreldrum sínum ekki frá slíkum atvikum. Að sama skapi 

er mögulegt að þeir sem viti af slíku ofbeldi hafi frekar sleppt því að svara spurningunni. 

Vegna þess vill rannsakandi fara varlega í að túlka niðurstöður á þann hátt að ekkert 

barn hafi orðið fyrir kynferðislegu ofbeldi af þeim hópi sem þátt tók í rannsókninni.  

Rannsakanda þótti áhugavert að sjá að foreldrar virðast óttast það að tilkynna 

ósæmilega hegðun þjálfara vegna ótta við að það komi til með að bitna á barninu. Í 

rannsókn Stirling og Kerr (2009) kom í ljós að algengt var að íþróttafólk óttaðist þjálfara 

sinn og lýsti sá ótti sér á tvenns konar vegu. Í fyrsta lagi óttuðust þeir að vera kúgaðir af 

þjálfara sínum og hinsvegar óttuðust þeir að ferill þeirra myndi hljóta skaða ef þeir  

myndu tilkynna þjálfarann fyrir ofbeldisfullar aðferðir. Brackenridge (1998) benti á að 

foreldrar leggi oft algjört traust á þjálfara barna sinna án þess að gagnrýna hann nokkuð. 

Bringer og félagar (2001) vilja meina að hætta á kynferðislegu ofbeldi innan íþrótta 

aukist þegar foreldar bregðast ekki við ofurvaldi þjálfara, ofuráherslu á árangri, stöðlun 

á tilfinningum og kynferðislegri áreitni eða ofbeldi. Rannsakandi veltir því fyrir sér hvort 

að ótti, sem börnin hugsanlega bera í garð þjálfara síns yfirfærist á foreldra sem þá síður 

tilkynni ofbeldi verði þau vitni af því. Verði fólk vitni af ofbeldi og er tregt til að tilkynna 

það, eykst hættan á því að slíkt ofbeldi eigi sér stað innan íþrótta (Bringer, Brackenridge 

og Johnston, 2002). Gæti íþróttahreyfingin mögulega gripið inn í þessa hringrás með því 

að setja verkferla um það ferli sem færi í gang ef foreldri tilkynnir um slíkt, til þess að 

auka líkurnar á því að það verði gert? Líklegt verður að þykja að jafnt foreldrar, þjálfarar 

og félög kjósi heldur að börn séu óhult í stað þess að óttast um að tilkynning bitni á 

börnunum sem svo veldur því að ofbeldi þrífist.  

Meirihluti svarenda voru sammála eða mjög sammála því að barn þeirra myndi segja 

frá ef það yrði fyrir andlegu eða kynferðislegu ofbeldi. Jafnframt sagði stór hluti að hann 

óttaðist að það myndi bitna á barni þeirra ef að þau myndu tilkynna ofbeldi sem barnið 

yrði fyrir. Rannsakandi veltir fyrir sér hvort að sá ótti sem þau hafa um að tilkynna 

þjálfara sé jafnvel enn meiri hjá barni sem hjá honum æfir. Hægt er að draga þá ályktun 

að fyrst að foreldrar óttast þjálfarana á þennan hátt, hver ætli ótti barnanna sjálfra sé 

þá? Eins og Sheldon Kennedy sagði svo eftirminnilega í bók sinni Why I didn´t say 

anything,  ef ég streittist á móti, elti hann mig um íbúðina og hótaði að taka forréttindi 

mín frá mér og senda mig heim til foreldra minna, sem myndi enda feril minn sem 

íshokkí leikmaður (Kennedy, 2011, bls. 45-49). Er hægt sé að slá því föstu að barn muni 

láta vita verði það fyrir ofbeldi? Sama hversu vel við þekkjum börnin okkar, þá er ekki 

hægt, að mati rannsakanda, að vera viss um að barn sem verður fyrir ofbeldi muni segja 

frá ofbeldi þar sem að það getur verið mjög óttaslegið. 

Kerr og Stirling (2012) bentu á að foreldrar verði jafnvel vitni af ofbeldisfullum 

þjálfunaraðferðum sem ýmist börn þeirra eða annarra innan íþrótta verða fyrir. 

Jafnframt bendir ýmislegt til þess að foreldrar geti orðið hlutlausir áhorfendur gagnvart 

ofbeldi sem þau verða vitni af. Foreldrar eru þá gjarnan að lýsa sektarkennd og vanlíðan 

sem þau bera yfir því að hafa ekki tilkynnt um ofbeldið (Lally og Kerr, 2008).  

Rannsókn Brackenridge (1998) sýnir að foreldrar virðast treysta þjálfara barna sinna. 

Niðurstöður hennar voru þær að tæplega 45% foreldra þekktu til hæfni þjálfarans, en  

80% vissu ekki hvort að þjálfari ætti að starfa eftir siðareglum eða ekki. Niðurstöður 

þessarar rannsóknar gáfu til kynna að flestir foreldrar þekktu til þess að þjálfarar ættu 

að starfa eftir siðareglum, eða 63,6%. Tveir einstaklingar, eða 2% svöruðu spurningunni 

neitandi en 30,3% voru ekki vissir. Því er hópur foreldra sem ekki hefur kynnt sér það 

hvort að félögin starfi eftir siðareglum. Spyrja má hvort að ekki sé eðlilegt að foreldrar 

geri kröfur um að félög útbúi siðareglur og starfa eftir þeim? 

Tekið skal fram að spurt var hvort foreldrar teldu sig þekkja einkenni andlegs og 

kynferðislegs ofbeldis en rannsakandi ákvað að taka ekki mið af þeim svörum, þar sem 

engin skilgreining var á þeim einkennum fyrir þátttakendur og því líklegt að þær væru 

víðar og ósamræmdar.  

5.2 Eftirspurn eftir fræðslu 

Síðari rannsóknarspurningin sem lögð var fram í upphafi verkefnisins víkur að því hvort 

að foreldrar óski eftir því að fá fræðslu um andlegt og kynferðislegt ofbeldi innan 

íþrótta. Augljóst er, miðað við svör foreldra, að eftirspurn eftir fræðslu um andlegt og 

kynferðislegt ofbeldi er mikil. 83,8% voru sammála eða mjög sammála því að þörf væri 

fyrir slíka fræðsla, en 8,1% voru hvorki sammála né ósammála. 85,9% voru sammála eða 

mjög sammála því að fræðsla um ofbeldið væri mikilvæg og töldu 76,8% að slík fræðsla 

myndi gagnast sér í að vernda barn sitt gegn andlegu og kynferðislegu ofbeldi í 

íþróttum. 2% voru aftur á móti ósammála að fræðslan myndi gagnast þeim í að vernda 

barnið sitt. 81,8% foreldra sögðu jafnframt að þau myndu nýta sér fræðslu væri hún í 

boði en 10,1% var aftur á móti ekki vissir.  

Brackenridge (2006) bendir á að foreldrar öðlist það sjálfstraust sem þarf til þess að 

bæta öryggi  barna sinna og þar með breyta umhverfi íþróttanna með því að fá fræðslu. 

Hellstedt (1987; 1990; 1995) þróaði líkan um þátttöku foreldra út frá 

fjölskyldukerfakenningum, þar sem hann skiptir foreldrum upp í flokka sem byggja á 

þátttöku þeirra í íþróttum. Rannsakandi telur líklegt að þátttakendur rannsóknarinnar 

séu staðsettir ýmist í miðlungs eða of mikilli þátttöku miðað við svörun þeirra.  

Dennis (1998) segir að hvetja þurfi til þess að foreldrar og börn ræði opinskátt um 

áhættuþætti ofbeldis innan íþrótta. Líklegt má telja að fræðsla myndi auðvelda 

foreldrum slíkt, þar sem að þeir gætu fengið mikilvægt verkfæri til þess að auðvelda það 

að opna fyrir slíka umræðu. Foreldrar þurfa að finna leið til þess að gera börn meðvituð 

um hættuna án þess að hræða þau (National Society for Prevention of Cruelty to 

Children, 2013). Það er mat rannsakanda að þetta sé afar mikilvægur boðskapur, 

mikilvægt er að veita foreldrum réttu orðin og verkfærin til þess að slík umræða skili 

tilætluðum árangri.  

National Society for Cruelty to Children (e.d.) hefur sett fram lista yfir spurningar 

sem foreldrar ættu að spyrja og hvað ætti að varast þegar íþróttafélög eru valin fyrir 

börn þeirra. Rannsakandi telur mikilvægt að foreldrar þekki þessi atriði og telur 

jafnframt að fræðsla fyrir foreldra sé kjörinn vettvangur til að koma þeim skilaboðum á 

framfæri. Það sama á við um ráð um það hvað hægt sé að gera til þess að vernda barn 

innan íþrótta. Sheldon Kennedy (2011) var leikmaður í NFL deildinni í íshokkí í Kanada. 

Hann gaf út bókina Why I didn´t say anything, þar sem hann lýsir andlegu og 

kynferðislegu ofbeldi sem hann varð fyrir sem barn af hendi þjálfara síns. Þar segir 

Kennedy ítrekað að hann vildi óska þess að fólk hefði dregið hegðun þjálfara síns í efa, 

þá hefði hann aldrei komist upp með það sem hann gerði. Það er mat rannsakanda að 

fræðsla geti hjálpað foreldrum við að greina það hvort að þau þurfi að hafa áhyggjur af 

barni sínu innan íþrótta. Það að þekkja einkennin og vita hvernig þau eigi að bregðast 

við getur skipt sköpum. 

Niðurstöður þessarar rannsóknar gefa það til kynna að ákveðin vitundarvakning sé í 

samfélaginu. Fólk virðist kalla eftir því að fá fræðslu til þess að fylgjast betur með velferð 

barna sinna.  

Samkvæmt svörum foreldra sem hafa þegar fengið fræðslu um andlegt og 

kynferðislegt ofbeldi má sjá að þeir virðast vera öruggari um börn sín en þau sem ekki 

hafa fengið fræðslu. Þetta styrkir þær ályktanir rannsakanda að fræðsla veiti foreldrum 

öryggi og styrki þá enn frekar til að vernda börn sín.  

Athyglisvert verður að teljast að svör þeirra foreldra sem sjálfir voru afreksmenn eru 

töluvert frábrugðin svörum þeirra sem voru áhugamenn í íþrótt sinni. Mun fleiri sem 

voru áhugamenn telja að þörf sé á fræðslu en þeir sem voru afreksmenn. Að sama skapi 

svara afreksmenn því síður að þeir telji fræðslu fyrir foreldra vera mikilvæga en hlutfallið 

var 17,2% á móti 59,6% áhugamanna. Þá telja ívið færri afreksmenn að þeir myndu nýta 

sér fræðslu væri hún í boði, eða 16,2% á móti 55,6% áhugamanna. Þetta ýtir enn frekar 

undir þær hugmyndir að tilfinningar séu staðlaðar innan íþrótta og að afreksmenn telji 

margt af því sem skilgreint er sem ofbeldi sem eðlilegan hluta af íþróttum. 

Meirihluti foreldra svaraði því játandi að þau teldu að fræðsla til foreldra myndi 

draga úr líkum á því að þjálfari beiti iðkendur sína ofbeldi.  

Þeir foreldrar sem hafa þegar fengið fræðslu um ofbeldi innan íþrótta virðast vera 

öruggari um börn sín í íþróttunum. Á móti því má samt benda á að mikill meirihluti 

þeirra, sem segja barn sitt ekki vera í hættu, eru foreldra sem ekki hafa fengið fræðslu 

um ofbeldi. Spyrja má hvort að þeir foreldrar gætu mögulega svarað spurningunni á 

þennan veg þar sem að þeim er ekki kunnugt um það ofbeldi sem mögulega er til staðar 

innan íþrótta. Eins svara foreldrar sem fengið hafa fræðslu í 4,8% tilfella að barn þeirra 

hafi verið niðurlægt af þjálfara sínum en 13,4% foreldra sem ekki hafa fengið fræðslu. 

Athyglisvert er að sjá að mun færri foreldrar, sem hafa fengið fræðslu um málefnið segja 

að þau viti til þess að barn þeirra hafi orðið fyrir andlegu ofbeldi innan íþrótta. 12,1% 

þeirra sem ekki höfðu fengið fræðslu segjast vita að barn þeirra hafi orðið fyrir andlegu 

ofbeldi innan íþrótta, en einungis 2% þeirra sem höfðu fengið fræðslu. Rannsakandi 

veltir fyrir sér hvort að þeir einstaklingar skilgreini andlegt ofbeldi þrengra en þeir sem 

ekki hafa fengið fræðsluna eða hvort að upplifun fólks sé svona ólík. 

Ljóst er að ofbeldi finnst innan íþrótta og að foreldrar hafa þörf fyrir fræðslu. Í ljós 

kom að mikill meirihluti foreldra stundaði sjálft íþróttir og því líklegt að þau þekki 

umhverfið vel og það sem fram fer innan þess. Það er þó upplifun rannsakanda að mikil 

vinna sé óunnin á sviðinu sem vel er framkvæmanleg. Sem dæmi um það má nefna þá 

staðreynd að í undir einu tilfelli á ári berst Barnavernd Reykjavíkur tilkynning frá 

íþróttafélagi. Í Reykjavík æfa þúsundir barna íþróttir og verður því að segjast að tíðni 

tilkynninga sé óeðlilega lág miðað við það. Þessi staðreynd gefur það til kynna að 

tilkynningarskylduna þurfi til að mynda að kynna nánar, ásamt því að íþróttafélög geti 

fengið ráðleggingar hjá barnaverndarnefndum landslins séu þau í vafa.  

 





81 

6 Lokaorð 

Félagsráðgjöf er góður vettvangur fyrir fræðslu- og forvarnarstarf að mati 

rannsakanda. Þekking félagsráðgjafans á einkennum og birtingarmyndum ofbeldis er 

fyrir hendi, ásamt þekkingu á því ferli sem ofbeldismál gegn börnum fara í, komi slíkt 

upp. Eins kemur heildarsýn vel að notum þar sem að fjölskyldutengsl og tengsl við 

þjálfara eru mikilvægur hluti af forvörnum gegn ofbeldi innan íþrótta. Niðurstöður 

rannsóknarinnar eru mikilvægar til þess að hægt sé að leggja mat á ofbeldi innan íþrótta 

á einhvern hátt.  

Þrátt fyrir að svarendur hafi verið fáir gefa niðurstöður rannsóknarinnar ákveðnar 

vísbendingar um raunveruleikan sem hægt er að byggja á til framtíðar. Að auki eru 

niðurstöður mikilvægar fyrir þá sem starfa að íþróttum til að öðlast innsýn inn í það að 

ofbeldi er því miður hluti af íþróttaumhverfinu hér á Íslandi. Þá ættu niðurstöðurnar að 

vera íþróttahreyfingunni á Íslandi hvatning til þess að bjóða foreldrum og öðrum sem að 

íþróttum koma, fræðslu um þann alvarlega hlut sem ofbeldi er. Slíkt ætti að bæta 

íþróttir enn frekar sem síðan á endanum myndi skila okkur enn hæfari  íþróttamönnum í 

framtíðinni. Það er einlæg von rannsakanda að fleiri taki sér ofbeldi innan íþrótta fyrir 

hendur hvað rannsóknir varðar. Það eru einungis til tvær rannsóknir um ofbeldi innan 

íþrótta á Íslandi svo að rannsakandi viti og er þessi sú fyrsta sinnar tegundar. Frekari 

rannsókna er þarft. Rannsakandi vonast til þess að rannsóknin verði öðrum innblástur 

fyrir frekari framtíðar rannsóknir og að hægt verði að nýta hana sem ákveðinn grunn 

fyrir aðrar rannsóknir.  

Við vinnslu rannsóknarinnar kviknuðu margar hugmyndir fyrir framtíðar rannsóknir. 

Skortur er á rannsóknum á birtingarmyndum og tíðni ofbeldis innan íþrótta en mögulegt 

væri að nýta fyrirlagnir Rannsókna og Greiningar innan framhaldsskóla landsins til þess. 

Áhugavert væri að skoða fyrrverandi afreksmenn í íþróttum með tilliti til ofbeldis innan 

íþrótta. Mögulega gæti rannsókn þessi nýst sem grunnur fyrir slíka rannsókn. 

Þá væri einnig áhugavert að skoða það hvaða augum þjálfarar sjá ofbeldi innan 

íþrótta, telja þeir það vera til staðar eða er það sjaldgæft? Hafa þeir orðið vitni að 

samstarfsmönnum sínum sem beita ofbeldi eða hafa þeir upplifað slíkt sjálfir?  

Staða fatlaðra og samkynhneigðra gagnvart ofbeldi og fordómum innan íþrótta er 

áhugavert rannsóknarefni. Frekari rannsóknir á sviðinu eru þarfar.  

Mikil umræða um ofbeldi innan íþrótta er nú til staðar í Bandaríkjunum, þar sem 

mörg kynferðisafbrotamál hafa komið upp, þar sem sundþjálfarar beita iðkendur 

ofbeldi. Stofnuð hefur verið heimasíðan Unprotected þar sem saga fórnarlamba er rakin 

ítarlega. Þolendur hafa einnig sett saman lista yfir gerendur og yfirmenn í 

sundhreyfingunni, sem hafa brugðist og horft framhjá ofbeldinu. Efni rannsóknarinnar 

er mikilvægt, ofbeldi innan íþrótta er alþjóðlegt vandamál sem horfast þarf í augu við.  

 

 

 

 

 

        

 ____________________________________ 

Hafdís Inga Hinriksdóttir 

Viðauki 

Viðauki 1. Hvatningarbréf ÍSÍ 

Kæri viðtakandi, 
Íþróttir eru almennt viðurkenndar í samfélaginu sem jákvæður og heilbrigður þáttur í lífi 
barna. Þó er mikilvægt að líta ekki framhjá þeim neikvæðu þáttum sem einnig gætu 
verið til staðar innan íþrótta. Rannsóknin „Ekki á minni vakt – þáttur foreldra í 
forvörnum gegn ofbeldi á börnum í íþróttum“ hefur það að markmiði að vekja upp 
umhugsun og umræðu um ofbeldi innan íþrótta og þá sérstaklega með það að leiðarljósi 
að virkja foreldra í því að standa vörð um öryggi barna sinna. Þessi rannsókn er liður í því 
að leggja mat á eftirspurn fræðslu til foreldra ásamt því að skoða hvort foreldrar telji að 
börn þeirra séu að verða fyrir eða hafi orðið fyrir, andlegu- og/eða kynferðislegu ofbeldi 
í sinni íþrótt. Að sama skapi er markmiðið að skoða hvort, og þá að hvaða leiti, ofbeldi 
viðgengst innan íþróttahreyfingarinnar.  
Markmið rannsóknarinnar er að auka öryggi barna innan íþrótta og bæta íþróttirnar fyrir 
vikið. Rannsóknin er mikilvæg viðbót í flóru rannsókna á sviði íþrótta en hefur þó þá 
sérstöðu að skoða þá þætti íþróttanna sem eru neikvæðir, í þeim tilgangi að gera betur 
og auka öryggi. Sýni niðurstöður rannsóknarinnar eftirspurn eftir fræðslu mun 
rannsóknin vera nýtt til þróunar fræðsluefnis. Ástæða þess að hópur foreldra 
afreksbarna eru valdir er sú að erlendar rannsóknir hafa sýnt fram á að börn sem ná 
árangri í íþrótt sinni eru líklegri til að verða fyrir ofbeldi.  
 
Íþrótta- og Ólympíusamband Íslands styður vinnslu rannsóknarinnar og hefur gefið fullt 
leyfi á framkvæmd hennar. Rannsóknin er unnin sem lokaverkefni Hafdísar Ingu 
Hinriksdóttur, fyrrverandi landsliðskonu í handbolta og mastersnema til starfsréttinda í 
félagsráðgjöf við Háskóla Íslands. Ábyrgðarmaður og leiðbeinandi verkefnisins er Anni 
Guðný Haugen lektor. Hafir þú nánari spurningar um rannsóknina er þér velkomið að 
hafa samband við undirritaða í síma 772-3213 eða hih6@hi.is eða Anni í síma 8931409 
eða í tölvupósti á netfangið annihaug@hi.is.  
Það er einlæg ósk okkar sem að rannsókninni standa að sérsamband yðar taki þátt í 
henni með því að senda út spurningalista á ákveðin hóp foreldra barna sem keppt hafa 
fyrir hönd sérsambands yðar, til að tryggja sem marktækastar niðurstöður. Ykkur er að 
sjálfsögðu ekki skylt að taka þátt, þátttaka yðar yrði okkur mikils virði. Hlutverk 
sérsambandsins er að koma þessum spurningalista til foreldra barnanna í gegnum 
tölvupóst. Vakin er athygli á því að farið verður með allar upplýsingar sem trúnaðarmál 
og munu nöfn hvergi koma fram í rannsóknargögnum, hvorki birtum né óbirtum. Eins 
verður hvergi hægt að rekja svör til þátttakenda. Rannsóknin hefur verið tilkynnt til 
Persónuverndar og hefur Vísindasiðanefnd einnig gefið leyfi fyrir framkvæmd hennar.  
Með fyrirfram þökk fyrir góðar viðtökur 
 
------------------------------------------ 
Hafdís Inga Hinriksdóttir, meistaranemi í félagsráðgjöf 

mailto:hih6@hi.is

Viðauki 2. Kynningarbréf til foreldra. 

Rannsóknarheiti: Ekki á minni vakt. Þáttur foreldra í vernd barna sinna gegn andlegu og 
kynferðislegu ofbeldi í íþróttum.  

 
Hafnarfjörður 2. ágúst 2014 

 
Kæra foreldri,  

Íþróttir eru almennt viðurkenndar í samfélaginu sem jákvæður og heilbrigður þáttur í lífi barna. 
Þó er mikilvægt að líta ekki framhjá þeim neikvæðu þáttum sem einnig gætu verið til staðar 
innan íþrótta. Rannsóknin „Ekki á minni vakt – þáttur foreldra í forvörnum gegn ofbeldi á 
börnum í íþróttum“ hefur það að markmiði að vekja upp umhugsun og umræðu um ofbeldi 
innan íþrótta og þá sérstaklega með það að leiðarljósi að virkja foreldra í því að standa vörð um 
öryggi barna sinna. Rannsóknin er liður í því að leggja mat á eftirspurn fræðslu til foreldra ásamt 
því að skoða hvort foreldrar telji að börn þeirra hafi orðið fyrir, andlegu- og/eða kynferðislegu 
ofbeldi í sinni íþrótt  
Markmið rannsóknarinnar er að auka öryggi barna innan íþrótta. Rannsóknin er mikilvæg viðbót 
í flóru rannsókna á sviði íþrótta en hefur þó þá sérstöðu að skoða þá þætti íþróttanna sem eru 
neikvæðir, í þeim tilgangi að auka öryggi íþróttanna. Sýni niðurstöður rannsóknarinnar fram á 
þörf á fræðslu, verður hún nýtt til að þróa fræðsluefni til foreldra ásamt því að opna á 
umræðuna að ofbeldi sé að finna innan íþrótta. Erlendar rannsóknir hafa sýnt fram á að börn 
sem ná árangri í íþrótt sinni eru líklegri til að verða fyrir ofbeldi. Spurningalisti þessi er sendur út 
til foreldra barna í unglingalandsliðum í sex mismunandi íþróttagreinum sem valin eru með 
markmiðsúrtaki. 
Rannsóknin er unnin með samþykki Íþrótta- og Ólympíusambands Íslands ásamt þeim 
sérsamböndum sem um ræðir. Eins er hún unnin sem lokaverkefni undirritaðrar í mastersnámi 
til starfsréttinda í félagsráðgjöf við Háskóla Íslands. Ábyrgðarmaður og leiðbeinandi verkefnisins 
er Anni Guðný Haugen lektor. Hafir þú nánari spurningar um rannsóknina er þér velkomið að 
hafa samband við undirritaða í síma 772-3213 eða hih6@hi.is eða í Anni í síma 893-1409 eða í 
tölvupósti á netfangið annihaug@hi.is.  
Það er einlæg ósk okkar að þú takir þátt með því að svara meðfylgjandi spurningalista, til að 
tryggja sem marktækastar niðurstöður. Við viljum biðja þig um að svara spurningakönnuninni 
innan við viku eftir móttöku hennar. Þér er að sjálfsögðu ekki skylt að taka þátt né að svara 
öllum spurningunum en þátttaka þín yrði okkur mikils virði.  
 Farið verður með allar upplýsingar sem trúnaðarmál og mun nafn þitt hvergi koma fram í 
rannsóknargögnum, hvorki birtum né óbirtum. Eins verður hvergi hægt að rekja svör til þín. 
Rannsóknin hefur verið tilkynnt til Persónuverndar og hefur Vísindasiðanefnd einnig gefið leyfi 
fyrir framkvæmd hennar. Þátttakendur hafa aðgang að sálfræðiþjónustu sér að kostnaðarlausu 
sé þörf á því eftir þátttöku í rannsókninni  hjá Hafrúnu Kristjánsdóttur, hafrunkr@ru.is. 
Með því að svara könnuninni lítum við svo á að þú hafir gefið upplýst samþykki á því að taka þátt 
í rannsókninni.  
Með fyrirfram þökk fyrir góðar viðtökur 
 
------------------------------------------ 
Anni Guðný Haugen, lektor. 

--------------------------------------------------- 
Hafdís Inga Hinriksdóttir, MA nemi í félagsráðgjöf til starfsréttinda. 

mailto:hih6@hi.is

Viðauki 3. Spurningalisti. 

Kæra foreldri og/eða forráðamaður. 

 

Hér að neðan er spurningalistinn sem rannsóknin byggist á. Það er einlæg ósk mín að þú 

gefir þér nokkrar mínútur til þess að svara honum til þess að niðurstöður 

rannsóknarinnar verði sem marktækastar.Vakin er athygli á því að spurningarnar ná yfir 

iðkun barnsins jafnt með félagsliði og landsliði. 

Athugaðu að  farið verður með allar upplýsingar sem trúnaðarmál og mun nafn þitt 

hvergi koma fram í rannsóknargögnum, hvorki birtum né óbirtum. Eins verður hvergi 

hægt að rekja svör til þín. 

Kærar þakkir fyrir þátttökuna. 

 

Skilgreiningar á hugtökum: 

Með andlegu ofbeldi er átt við mynstur vísvitandi hegðunar, sem ekki felur í sér 

snertingu, af hendi manneskju sem gegnir mikilvægu hlutverki í lífi þolanda, sem getur 

haft skaðleg áhrif á andlega líðan einstaklingsins sem fyrir því verður. Um er að ræða 

hegðun þjálfara í garð iðkanda sem getur haft skaðleg áhrif á þolanda, til dæmis 

afneitun, kúgun, gera lítið úr, niðurlægja, ógna, misnota og/eða afneita tilfinningum 

iðkenda. Eins getur andlegt ofbeldi lýst sér í kröfuhörðum athugasemdum, aðhlátri, 

uppnefningum, líkamlegum ógnunum ásamt því að iðkandi sé viljandi hunsaður. 

Með kynferðislegu ofbeldi er átt við hverskyns kynferðisleg hegðun af hendi 

manneskju af hvaða aldri sem er sem er framkvæmd gegn vilja þolanda, án hans 

samþykkis eða með árásargjörnum, undirförlum, skaðlegum og ógnandi hætti. 

Kynferðislegt ofbeldi getur ýmist verið með eða án snertingar. Dæmi um beina snertingu 

eru kossar, káf og nauðgun en dæmi um óbeina snertingu væri að sýna barni klámfengið 

efni eða taka klámfengnar myndir af þeim. 

Þegar rætt er um afreksmenn í íþróttum er átt við einstaklinga sem hafa mikla 

hæfileika í íþrótt sinni og stunda keppnir á alþjóðlegum mælikvarða. Þeir einstaklingar 

eru til dæmis að spila með landsliðum. 

Áhugamenn í íþróttum er einstaklingar sem æfa og keppa á Íslandi sér til skemmtunar. 

Spurningar: 

1. Kyn þitt? 

o Karl 

o Kona 

 2. Fæðingarár þitt? 

 

 

3. Stundaðir þú íþróttir? 

o Já 

o Nei 

  

4. Hve lengi stundaðir þú íþróttir? 

o 1­5 ár 

o 6­10 ár 

o 11­15 ár 

o 16 ár eða lengur 

  

5. Á hvaða stigi varst þú sem íþróttamaður? 

o Afreksmaður 

o Áhugamaður 

  

Íþróttaiðkun barns þíns: 

Hér verða lagðar fram spurningar sem tengjast íþróttaiðkun barns þíns 

 

6. Hve oft í viku æfir barn þitt íþrótt sína? 

o 1­2 í viku 

o 3­4 í viku 

o 4­5 í viku 

o 6­7 í viku 

o 8 í viku eða oftar 

  

 

7. Hve lengi í senn æfir barnið? 

o 1­2 klst 

o 2­3 klst 

o 3­4 klst 

o 4­5 klst 

o 5­6 klst 

o 7 klst eða lengur 

 

8. Hversu áhugasamur ertu um íþróttaiðkun barnsins þíns? 

o Mjög áhugasamur/söm 

o Áhugasamur/söm 

o Hvorki áhugasamur/söm né óáhugasamur/söm 

o Óáhugasamur/söm 

o Mjög óáhugasamur/söm 

  

9. Eru siðareglur í íþróttafélagi barnsins þíns? 

o Já 

o Nei 

o Ég er ekki viss 

  

10. Hversu sammála eða ósammála ert þú eftirfarandi fullyrðingu? 

o Ég þekki þjálfara barnsins míns vel 

o Mjög sammála 

o Sammála  

o Hvorki sammála né ósammála 

o Ósammála 

o Mjög ósammála 

  

 

Andlegt­ og kynferðslegt ofbeldi 

 

Hversu sammála eða ósammála ert þú eftirfarandi fullyrðingum? 

11. Barnið mitt er í hættu að verða fyrir andlegu og/eða kynferðislegu ofbeldi í 

tengslum við íþróttaiðkun sína 

o Mjög sammála 

o Sammála 

o Hvorki sammála né ósammála 

o Ósammála 

o Mjög ósammála 

  

12. Þjálfunaraðferðir þjálfara barnsins míns fela í sér andlegt ofbeldi 

o Mjög sammála 

o Sammála 

o Hvorki sammála né ósammála 

o Ósammála 

o Mjög ósammála 

  

13. Ég tel þjálfunaraðferðir þjálfara barnsins míns ámælisverðar 

o Mjög sammála 

o Sammála 

o Hvorki sammála né ósammála 

o Ósammála 

o Mjög ósammála 

  

Hversu sammála eða ósammála ert þú eftirfarandi fullyrðingum? 
14. Ég upplifi að þjálfari barnsins míns beiti því hörku á æfingum og í keppni 

o Mjög sammála 

o Sammála 

o Hvorki sammála né ósammála 

o Ósammála 

o Mjög ósammála 

  

15. Barnið mitt hefur verið niðurlægt af þjálfara sínum 

o Mjög sammála 

o Sammála 

o Hvorki sammála né ósammála 

o Ósammála 

o Mjög ósammála 

  

16. Ef barnið mitt yrði fyrir andlegu eða kynferðislegu ofbeldi í íþrótt sinni myndi það 

segja frá því 

o Mjög sammála 

o Sammála 

o Hvorki sammála né ósammála 

o Ósammála 

o Mjög ósammála 

  

17. Ef ég kvarta undan þjálfunaraðferðum þjálfara barnsins míns mun það bitna á 
barninu 

o Mjög sammála 

o Sammála  

o Hvorki sammála né ósammála 

o Ósammála 

o Mjög ósammála 

  

18. Veistu til þess að barnið þitt hafi orðið fyrir kynferðislegu ofbeldi innan íþróttar 

sinnar? 

o Já 

o Nei 

o Ég er ekki viss 

  

19. Veist þú til þess að barn þitt hafi orðið fyrir andlegu ofbeldi innan íþróttar sinnar? 

o Já 

o Nei 

o Ég er ekki viss 

  

20. Hversu sammála eða ósammála ert þú eftirfarandi fullyrðingu? 

Ég þekki þau einkenni sem oft koma fram hjá þolendum andlegs­ og kynferðislegs 

ofbeldis 

o Mjög sammála 

o Sammála 

o Hvorki sammála né ósammála 

o Ósammála 

o Mjög ósammála 

21. Sumir eru tilbúnir til þess að gera hvað sem er til þess að ná árangri í íþrótt sinni, 

gera allt sem þjálfarinn segir, æfa aukalega, taka ósanngjarnri gagnrýni, láta skammir 

yfir sig ganga eða eitthvað annað. Hversu langt telur þú að barn þitt myndi ganga til 

að ná markmiðum sínum? 

 

 

 

 

 

Fræðsla 

 

22. Býður íþróttafélag barnsins þíns þjálfurum félagsins upp á fræðslu um ofbeldi gegn 

börnum og unglingum? 

o Já 

o Nei 

o Ég er ekki viss 

  

23. Hefur þú fengið fræðslu um ofbeldi, andlegt eða kynferðislegt, innan íþrótta? 

o Já 

o Nei 

o Ég er ekki viss 

  

24. Hversu mikilvæga telur þú eftirfarandi fullyrðingu vera? 
Fræðsla fyrir foreldra um andlegt og kynferðislegt ofbeldi innan íþrótta er: 

o Mjög mikilvæg 

o Mikilvæg 

o Hvorki mikilvæg né óþörf 

o Óþörf 

o Mjög óþörf 

  

25. Hversu sammála eða ósammála ert þú eftirfarandi fullyrðingu? 

Þörf er á fræðslu til foreldra um andlegt og kynferðislegt ofbeldi innan íþrótta 

o Mjög sammála 

o Sammála 

o Hvorki sammála né ósammála 

o Ósammála 

o Mjög ósammála 

  

26. Hversu sammála eða ósammála ert þú eftirfarandi fullyrðingu? 

Fræðsla um ofbeldi innan íþrótta myndi gagnast mér í því að vernda barn mitt í 

íþróttum? 

o Mjög sammála 

o Sammála 

o Hvorki sammála né ósammála 

o Ósammála 

o Mjög ósammála 

27. Hversu sammála eða ósammála ert þú eftirfarandi fullyrðingu? 

Fræðsla til þjálfara um ofbeldi innan íþrótta myndi draga úr líkum á að þjálfarinn 

myndi beita iðkendur ofbeldi 

o Mjög sammála 

o Sammála 

o Hvorki sammála né ósammála 

o Ósammála 

o Mjög ósammála 

  

28. Ef boðið yrði upp á fræðslu um ofbeldi innan íþrótta myndi ég nýta mér slíka 

fræðslu 

o Já 

o Nei 

o Ég er ekki viss 

 

 


